
PISORTAP ALLAGAA 
Kalaallit Nunaanni Brugseni ullut tamaasa Kalaallit 
Nunaanni ilaqutariinnut tamanut katersuuffiusarpoq. 
Inuiaqatigiinnut kalaallinut attaveqarluartuugatta 
nunatsinnut iluaqutaanissamut asseqanngitsumik 
periarfissaqarluarpugut. Peqatigiiffittut ilaasortalittut 
qinersiffiusartutullu inuiaqatigiinni pisunik paasisi-
maqarluarnermik tunngaveqartumik aaqqiissuteqar-
tarnissarput kiffartuussisarnissarpullu siunnerfigaar-
put. 

Inuiaqatigiinnut akisussaassuseqarnermi suliavut 
suliffeqarfimmik ingerlatsinitsinni pingaarnerpaanut 
ilaapput, akisussaaffitsinnillu pimoorissuvugut. Ukiu-
mi 2021-mi piujuartitsiviunerusumik suliffeqarfimmik 
ingerlatseriaaseqarumalluta arlalinnik iliuuseqarpugut. 
Ukioq 2021 aamma iliuuseqarfigisariaqarsimasatsinnik 
arlalinnik imaannaanngitsorsiorfiusimavoq. Covid-19 
aalajangersimasunut tunngatillugu iliuuseqangaat-
siarnissamut maannamut akornutaasimavoq sulilu 
akornutaalluni. Oqartariaqarpugulli uagut Kalaallit 
Nunaanni niuertarfeqarfittut namminersorlutik inuus-
sutissarsiuteqartorpassuarninngarnit inissisimallu-
arnerungaatsiarluta. Siumukarsimanerput Kalaallit 
Nunaata iluaqutissaanut atortuarumavarput.

Ukioq 2021 tassaavoq ukioq Kalaallit Nunaanni Brugse-
nip nunarsuaq tamakkerlugu suleqatigiiffimmut, FN-ip 
Global Compact-iatut ilisimaneqartumut, ilaalerfia.  
Taamaattumik inuttut pisinnaatitaaffinnut, sulisut 
pisinnaatitaaffiinut, avatangiisinut peqquserlullunilu 
iluanaarniarnermik akiuiniarnermut tunngatillugu 
najoqqutassat qulit pillugit nalunaarusiornissarput 
taakkuninngalu suliaqartuarnissarput pisussaaffi-

gaarput. Tulluusimaarpugut najoqqutassiat taakku 
nutaamik peqqissaarussaanerusumillu periaase-
qarluta oqaluuserisassanngortissinnaasimagatsigit. 
Nalunaarusiami matumani siullermeerluta FN-ip 
najoqqutassiaanik qulinik atuivugut, imminullu pisus-
saatippugut taakkuninnga maannamiit atuinissatsin-
nut. Paasisanik kingullernik najoqqutassianillu nunar-
suaq tamakkerlugu akuerisaasunik atuijuarusuppugut 
suliffeqarfipput Kalaallit Nunaannik ineriartortitseqa-
taaniassammat. Suliaq tamanna FN-ip nunarsuarmi 
anguniagaanik 17-inik, 2020-mi pimoorussilluta angu-
niagarilikkatsinnik, suliaqarnermut pissusissamisoortu-
mik ilaavoq.

Aallarnikkavut pissanganaqaat. Pisinnaasatta kille-
qarnerat ilisimaarivarput, siunitsinnilu suli suliassar-
passuaqarpugut. Pikkorinnerulernissarput sulissutigi-
uarparput. Nammineq suliarisatta saniatigut Kalaallit 
Nunaanni inuussutissarsiornermi suleqatigiinnermi 
piumassuseqalersitseqataarusuppugut. Namminersor-
lutik inuussutissarsiuteqartut Naalakkersuisullu pit-
saasorpassuarnik suliniuteqarlutik suleqatigiinnerannik 
sunneeqatigiissitsisoqarsinnaassappat isumaqarpugut 
Kalaallit Nunaanni siunissami piujuartitsilerluarsin-
naassalluta. 

Pisortaq Susanne Christensen 

KALAALLIT NUNAANNI BRUGSENI PILLUGU
Kalaallit Nunaanni Brugseni (KNB) Kalaallit Nunaanni 
niuertarfeqarfiit annersaasa ilagaat. Kalaallit Nunaata 
sineriaani illoqarfinni arfineq-pingasuni pisiniarfin-
nik ingerlatsivugut. Suliffeqarfitsinni massakkorpiaq 
illoqarfiit pingaarnersaanni Nuummiittumi allaffissor-
nikkut sullissiveqarpoq illoqarfinnilu ukunani 17-inik pi-
siniarfeqarluni: Ilulissani, Sisimiuni, Maniitsumi, Nuum-
mi, Paamiuni, Narsami, Qaqortumi Nanortalimmilu. 
Taakkua saniatigut Tasiilami aamma iggaveqarpugut 
illoqarfiup atuarfianut nerisassiuussiffiusartumik.   

Illoqarfiit tamarmik immikkut siulersuisoqarput illo-
qarfinni ilaasortanik qinersisitsinikkut siulersuisunut 
ilaasortanngortartunik. Taamatut qinersisitsisoqar-
tarpoq illoqarfinnut ataasiakkaanut sinniisoqarnissaa 
qulakkeerniarlugu, illoqarfiillu tamarmik immikkut 
Siulersuisuunernut, suliffeqarfimmi qullersaasunut, 
ilaasortaatitaqarput. 

Siulersuisuunerit sinniisuusut ilaasortanit qinikkat 
suliffeqarfiup pisortaanik atorfinitsitsisarput, aqutsiso-
qatigiillu suleqatigalugit aningaasaqarnikkut, periusis-
siornikkut suliffeqarfimmilu politikkikkut aalajangigas-
sanik pingaarutilinnik aalajangiisarlutik.

Tassa KNB peqatigiiffiuvoq ilaasortalik kalaallinit 100%-
imik pigineqartoq. Suliffeqarfipput ileqqutoqqanik 
tulluusimaarutigisatsinnik, eqqarsartaatsinik nutaa-
nik nutaaliornermillu tunngaveqartipparput. Ukiuni 
qulikkuutaani pisiniarfeqarfittut Kalaallit Nunaanni 
siuttooqataavugut. Pitsaanerpaamik sullissinissarput 
ullutsinnilu Kalaallit Nunaanni pisariaqartinneqartunut 
malinnaanissarput ilungersuutigaarput. Takorluugarput 
imaappoq: 
 
”�Piginneqatigiilluta ineriartor-

titsisa, sapinngilagut”
 
Tamanna periusissamik sulisut ilaasortallu suleqataasut 
sunniuteqaqataaneratigut ineriartornissamik nutaa-
liornissamillu qulakkeereqataasumik aallaaveqarpoq. 
CSR-imik, inuiaqatigiinnut akisussaassuseqarnermik, 
ulapputiginninnerujartortilluta illoqarfinni innuttaaqa-
tigiinnut sunniuteqaqataarusullutalu innuttaaqatigiin-

nik peqataatitserusuppugut, taamaalilluni illoqarfinni 
assigiinngitsuni nunarpullu tamakkerlugu pisariaqartin-
neqartunik ilisimaarinnilluni suliffeqarfinni aalajangiiso-
qartarniassammat.

Inuiaqatigiinni sunniuteqarnerpaasinnaaffitsinni iliuuse-
qarusuppugut inuiaqatigiinnilu ineriartornermut piu-
juartitsiffiusumut timitalersueqataarusulluta.

CSR-INUIAQATIGIINNUT AKISUSSAASSUSEQARNERMI 
POLITIKKI PERIUSISSARLU
2019-imi nutaamik periusissiortoqarpoq suliffeqarfiup 
inuiaqatigiinnut akisussaassuseqarnermik suliaqar-
nermini ukioq 2030 ilanngullugu najoqqutarisassaanik. 
Periusissiaq takorluukkatsinni ”Piginneqatigiilluta ine-
riartortitsisa, sapinngilagut”-mi najoqqutassat tunnga-
viusut aallaavigalugit suliarineqarpoq. 

Tamatumani piujuartitsilluni ineriartortitsineq, nutaa-
liorneq suleqatigiinnerlu pingaartinneqarluinnarput. 
Tamanna tunngavigalugu inuiaqatigiinnut akisussaas-
suseqarnermut periusitsinni piujuartitsilluni ineriartor-
titsinermi FN-ip nunarsuarmi anguniagai 17-it aallaa-
viginiarlugit aalajangerpugut “Global Compact”-imilu 
suleqataalerluta. 

Suliffeqarfimmut KNB-mut inuiaqatigiinnullu kalaallinut 
sapinngisamik siunertaqarluarnerpaamik naleqarluar-
tumillu iluaqutaarusunnerput aallaavigalugu sulivugut. 
Politikkerput KNB-p allaffiani sullissivimmi pisiniarfinni-
lu tamani atuuppoq suliaqarfinnilu ukunani siunertari-
satsinnik ersersitsilluni:

Avatangiisit silallu pissusia
Inuiaqatigiit
Peqqissuseq
Sulisut
Inuttut pisinnaatitaaffiit
Ingerlatsinermi ileqqorissaarneq peqquserlullunilu  
iluanaarniarnermik akiuiniarneq

Politikki tamarmi uani atuarneqarsinnaavoq:  
www.brugseni.gl/gl/csr

Illoqarfiit

8
Pisiniarfiit

17

”Siulersuisuunerit sinniisuusut innuttaasunit 
qinikkat suliffeqarfiup pisortaanik atorfinitsitsisarput, 
aqutsisoqatigiillu suleqatigalugit aningaasaqarnikkut, 
periusissiornikkut suliffeqarfimmilu politikkikkut 
aalajangigassanik pingaarutilinnik aalajangiisarlutik

Narsaq

Tasiilaq

Qaqortoq
Nanortalik

Ilulissat1 Brugseni

1 Brugseni
2 Brugseneeraq

3 Brugseni
2 Brugseneeraq

1 Panduro Hobby

1 Brugseni
1 Brugseneeraq

1 Brugseni

1 Brugseni

1 Brugseni

1 Brugseni
1 Brugseneeraq

Paamiut

Sisimiut

Maniitsoq

Nuuk

Politikki KNB-mi pisortamit pigineqarpoq ukiumullu 
ataasiarluni aqutsisoqatigiinnit misissorneqartarluni 
suli naleqqunnersoq naammaginarnersorlu qulakkeer-
niarlugu.

NALUNAARUSIAQ PILLUGU
Nalunaarusiamut matumunnga siunertaavoq KNB-p 
Kalaallit Nunaanni inuiaqatigiinni akisussaassuseqarneq 
tunngavigalugu suliaqarnitta paasissutissiissutiginis-
saa. Tamanna ukiumoortumik naatsorsuusiortarnermut 
inatsimmi § 99a-mut 99b-mullu naapertuuttumik pi-
voq, nalunaarusiarlu ukiumut ataasiarluni saqqummer-
sinneqartassaaq. Tamatuma ukiumut qaangiuttumut 
inuiaqatigiinnut akisussaassuseqarnermut tunngatillu-
gu suliffeqarfiup suliaanik misissueqqissaarutaanerata 
saniatigut nalunaarusiaq suliffeqarfiup inuiaqatigiinnut 
akisussaassuseqarnermut tunngatillugu anguniagassa-
tut aalajangiussanik angusiartuaarnissamut ingerlaa-
vartumik iluaqutigisassavaa. 

KNB-p suliffeqarfittut suliniutigaa ukioq 2030 naller-
tinnagu angusassanik angusaqarusussuseqarluarneq 
aallaavigalugu suliffeqarfik anguniagassittassallugu. 
Nalunaarusiaq manna KNB-p piffissami tamatumani 
taakkununnga tunngatillugu siumukarneranik angu-
saanillu saqqummiiviusassaaq. Taamaaliortoqartassaaq 
kikkulluunniit suliffeqarfiup suliaanik malinnaasinnaa-
niassammata suliffeqarfiullu angorusutaanut qanilliar-
tussutaasunik aalajangiisoqartarneranik  takussutissa-
qarsinnaassalluni.

Taakkua saniatigut matuminnga nalunaarusiornikkut 
inuiaqatigiinnut akisussaassuseqarnermut tunngasunut 
ukununnga atatillugu nalunaarusiornissamik piuma-
saqaatinik, ukiumoortumik naatsorsuusiortarnermut 
inatsimmi § 99a-mi 99b-milu, allaatigineqartunik 
eqqortitsisoqassaaq: inuit pisinnaatitaaffii, pissutsit 
inuiaqatigiinni atuuttut, avatangiisinut silallu pissu-
sianut tunngasut, peqquserlulluni iluanaarniarnermik 
akiuiniarneq suliffeqarfimmilu aqutsisuni suiaassutsinik 
agguataarineq.

Illoqarfiit

8
Pisiniarfiit

17
Ilaasortat  

25.981 

Kikkut?
Naalagaaffiit Peqatigiinni nunat peqatigiillutik akisus-
saassuseqartumik piujuartitsillunilu niuernermut ma-
littarisassiorlutillu najoqqutassiorput. Naalagaaffiit Pe-
qatigiinni Global Compact inuttut pisinnaatitaaffinnut, 
sulisut pisinnaatitaaffiinut, avatangiisinut peqquserlul-
lunilu iluanaarniarnermik akiuiniarnermut tunngatillugu 
najoqqutassianik qulinik suliaqarnissamut pisussaaffilii-
voq. Nunat 160-init amerlanerusut, suliffeqarfiit 14.000-
it peqatigiiffiillu 4.000-it aalajangersimapput FN-imi 
Global Impactimik malinninniarlutik. Kalaallit Nunaanni 
Brugsenimi tulluusimaarutigaarput nunarsuaq tamak-
kerlugu suleqatigiissutigineqartumut imaannaanngitsu-
mut pingaarutilimmullu maanna ilaalernerput.   

Suna pillugu?
Nalunaarusiami matumani Brugsenip najoqqutassianik 
qulinik taakkuninnga suliaqarnera allaatigineqarpoq, 
taakkununngalu tunngatillugu sapinngisamik paasiu-
minartumik tutsuiginartumillu saqqummiussisarusup-
pugut.

Ilisarnaatit sisamat uku atorneqartassapput nalunaa-
rusiami immikkoortut najoqqutassianut qulinut attuu-
massuteqartut eqqartorneqaraangata:

	 Inuttut pisinnaatitaaffiit

	 Sulisut pisinnaatitaaffii

	 Avatangiisit

	 Peqquserlulluni iluanaarniarnermik akiuiniarneq 

 
Najoqqutassiat qulit pillugit uani paasisaqarnerusinnaa-
vutit: www.globalcompact.dk

Sooq?
Suliffeqarfittut najoqqutassianut qulinut tunngatil-
lugu eqqartorneqartunik suliarinninnissap pingaa-
ruteqassusia ilisimaarivarput. Tamanna ilutigalugu 
piujuartitsinermik suliffeqarfimmillu orniginarnerusu-
mik ineriartortitsinermik aqutsineq kisimiillunilu sulia-
qarneq imaannaanngissinnaasarpoq. Taamaattumik 
aalajangerpugut suleqatigiissummi Global Compac-
timi ilaaniarluta allat ilinniarfigisinnaaniassagatsigit 
piujuartitsiviunerusumillu suliffeqarfimmik ingerlat-
seriaaseqarnissamik anguniakkamik peqatigiilluta 
angusiartuaarniarluta iliuuseqarsinnaaniassagatta. 
Global Compactimi silarsuaq tamakkerlugu periaatsinik 
atorneqartunik atoriaannarnik sakkussaqarpugut, sulif-
feqarfittullu asseqanngitsunik periarfissaqarpugut sulif-
feqarfinnit assigiinngitsorpassuarneersunik ilisimasanik 
pigisaqalernissamut – inuttut pisinnaatitaaffinnik suli-
sullu pisinnaatitaaffiinik atuutsitsinissamik, avatangiisi-
nik isumaginninnissamik peqquserlullunilu sunulluunniit 
tunngatillugu iluanaarniarnermik atuukkunnaarsitsinis-
samik; tamarmik qulakkeeriniarlutik suliaqartunit. 

FN’s Global Compact 
Akisussaassuseqartumik suliffeqarfinnik  
ingerlatsinermut najoqqutassiat qulit





SOQUTIGISAQAQATIT PERIUSISSIUKKAMILLU  
ATTAVEQATIGIINNEQ
Inuiaqatigiinnut akisussaassuseqarnermut Kalaallillu 
Nunaanni akisussaassuseqartumik niueqatigiinner-
mut tunngatillugu suliatsinni soqutigisaqaqatitsinnut 
attaveqarnissaq suleqateqarnissarlu pinngitsoorsin-
naanngilavut. Attavigisartakkat tamaasa immikkut 
periusissiukkamik attavigisarnissaat pingaaruteqarpoq 
suleqatigiinnerit pitsaajuarlutillu angusaqarfiulluarni-
assammata. Periusissiukkamik attaveqatigiilluarnikkut 
anguniakkatta ilarpassui angussamaarpavut. Soquti-
gisaqaqatit tamarmik inuiaqatigiinnut akisussaassuse-
qarnermut tunngatillugu suliffeqarfiup aalajangigaat 
pillugit paasissutissinneqassapput, pisariaqaraangallu 
aalajangeeqataatinneqartariaqartassallutik. 

Ingerlatseqatigiiffittut illoqarfinni siulersuisuvut qinikkat 
aqqutigalugit illoqarfinni aalaakkaasumik tunngavis-
saqarpugut. Illoqarfinni siulersuisut illoqarfimminni pisi-
niarfiit inuussutissarsiornermillu suliallit soqutigisaqaqa-
tigiittut attaveqatigiinnissaannut akisussaasuupput. 
Neriuutigaarput attaveqatigiilluartarnikkut illoqarfinnilu 
peqataatitsilluartarnikkut illoqarfinni pisariaqartinne-
qartut pilersaarutigineqartuni tamani eqqartorneqar-
tarnissaannik qulakkeerisinnaassalluta.
 
Immikkoortuni tulliuttuni saqqummiutissavarput kikkut 
soqutigisaqaqatitsitut pingaarnertut isiginerivut ata-
asiakkaallu pingaarnersat pingaarutillit pillugit qanoq	 
ingerlaavartumik oqaloqatigisassanerivut.

ATTUUMASSUTEQARFIGISAVUT PINGAARNERIT  

Soqutigisaqaqativut Attaveqariaaseq Pingaarnersat 2021-mi suliniutissatut toqqakkat

Attuumassuteqarfigis-
avut pingaarnerit

	· Inoqatinut attaveqaatit
	· Pisiniartartunik  
misissuinerit

	· Pisiniarfiit iluini allakkanik na-
kkartitsiviit

	· Pisiniarfinni sammisassaqartit-
sinerit

	· Naqitatigut pilerisaarineq 
	· Brugseni app-i

	· Pisiniartartut naammagisi-
maarinninnerat

	· Nioqqutissanik toqqaaneq
	· Nerisassat pitsaassusii
	· Peqqissuseq
	· Akisussaassuseq
	· Assigiinngiiaassuseq

2021-mi Brugseni app-imi atortorissaarutinik nuta-
anik ineriartortitsivugut pisiniartartutta silarsuar-
put digitaliusoq orniginartinneruniassammassuk. 

Ukioq manna pisiniartartut naammagisimaa-
rinninnerannik misissuivugut, tamatumanilu 
pisiniartartut isummaminnik toqqaannartumik 
oqaatiginnissinnaasimapput. Tamanna atorluar-
lugu suliassaqarfinni arlalinni suliniutissatsinnik 
anguniagassissimavugut. 

Sulisut 	· Immikkoortortani ataatsimiinneq
	· Pikkorissarnerit
	· Atugarissaarneq pillugu misis-
suinerit

	· Ataasiakkaarilluni ataatsimeeqa-
teqarneq

	· Sulisoqarnermut immikkoortortat 
pulaarnerat

	· Sulisut naammagisimaarin-
ninnerat

	· Atorfinni qaffassarneq
	· Sulinermi atukkat
	· Isumannaassuseq
	· Inuiaqatigiinnut akisussaas-
suseqarnermik suliaqaqa-
taaneq

Pikkorissarfissanik pilerinartunik toqqagassii-
sinnaalernissaq suliniutigineqarsimavoq, pikko-
rissarnerit suliffeqarfiup immikkoortuini tamani 
piginnaanngorsaanissamut qulakkeerutaassam-
mata. Ukioq manna arlaleriarluni pikkorissartits-
isoqarsimavoq, 2022-milu pikkorissartitsinissamut 
piareersimalluarpugut.

Piginnaasanik ineriartortitsivimmik nutaamik 
sulisutta pikkorinnersaat suliffeqarfimmi akisussa-
affeqarnerulernissannut sakkussaqarnerulissutissa-
annik aallarniivugut.

Illoqarfinni 
siulersuisuusut

	· Siulersuisunik ataatsimiisitsinerit
	· Illoqarfinni sammisaqartitsinissat 
pillugit ingerlaavartumik oqalo-
qatigiittarneq

	· Pisortamit qaammammut al-
lagarsisarneq

	· Illoqarfinni pisariaqartinneqar-
tunik isumaginninneq

	· Illoqarfimmi saqquminissamik 
qulakkeerinissaq

	· Aningaasaliisartut

Illoqarfinni sammisassaqartitsisoqarsimavoq peq-
qissutsimut, avatangiisinut allanullu tunngasunik 
aallutaqarfiusunik.

Siulersuisuunerit 	· Ataatsimeersuarneq
	· Siulersuisunik ataatsimiisitsinerit
	· Ingerlaavartumik oqaloqatigiit-
tarneq

	· Pisortamit qaammammut al-
lagarsisarneq

	· Periusissanik ineriartortitsineq
	· Aningaasaliineq
	· Illoqarfimmi pisariaqartitat 
isumagineqarnissaannik 
qulakkeerineq

Siulersuisuunerit Nuummi arlaleriarlutik kat-
ersuussimapput suliffeqarfiup niuertarfinnut 
peqatigiiffimmullu periusissiaa oqallisigalugulu 
ineriartortinniarlugu.

Nunatta avataani pi-
siortorfigisartakkavut 
(Coop il.il.) aamma
Nunatsinni pisiortorfi-
gisartakkavut (Royal 
Greenland, Neqi, 
piniartut, il.il.)

	· Ingerlaavartumik oqaloqatigiit-
tarneq

	· Pisiortorfigisartakkanik ukiu-
moortumik ataatsimeeqateqa-
rneq

	· Illoqarfinni pisiniarfinnut toqqa-
annartumik attaveqarneq

	· Ataasiakkaarilluni ataatsimeeqa-
teqarneq

	· Nioqqutissanik pilersuillunilu 
inniminniinissamik qulakkeer-
ineq

	· Nioqqutissanik taamaaginnar-
titsiniarneq

	· Ileqqorissaarluni niuernissamik 
qulakkeerineq

	· Suliffeqarfiup Code of  
Conductianik atsiorneq 

	· Pilerisaarutit suussusissaannik 
qulakkeerineq

Pisiortorfigisartakkat nioqqutinut nassiussuiner-
mullu immikkoortortatsinnit ukiup ingerlanerani 
ataasiakkaarlugit ataatsimeeqatigineqartarsimap-
put, qaangerniagassat ajornartorsiutillu peqatigiil-
luta aaqqikkusutavut pillugit attaveqatigiilluar-
toqarnissaanik qulakkeerisimallutik.

Ukioq mannattaaq Code of Conduct aallaavigalugu 
isumaqatigiissutivut malittarineqarput, atsiortitsi-
nerillu kingulliit peqqammerput.

Peqatigiiffiit, peqati-
giiffiit suliaqarfinnik 
aalajangersimasunik 
sammisallit peqati-
giiffiillu allat (SIK, 
Sulisitsisut il.il.)

	· Ataasiakkaarilluni ataatsimeeqa-
teqarneq

	· Ingerlaavartumik oqaloqatigiit-
tarneq

	· Susassaqartunik oqaloqatigiis-
sitsineq

	· Ileqqorissaarluni ingerlatsinis-
samik qulakkeerineq 

	· Sulisunik illersuineq

Suliniaqatigiiffiit 
naalakkersuisunut 
attuumassuteqann-
gitsut

	· Ataasiakkaarilluni ataatsimeeqa-
teqarneq

	· Ingerlaavartumik oqaloqatigiit-
tarneq

	· Suleqatigisat

	· Piujuartitsinissamik  
tunngavilimmik pisiniarneq

	· Suliniutit avatangiisinik  
siuarsaaffiusut

Kommunit 	· Ingerlaavartumik oqaloqatigiit-
tarneq

	· Pilerisaarineq
	· Illoqarfimmi pisoqartitsineq
	· Eqqakkanik passusseriaaseq
	· Pisiniarfinnik nutaanik am-
maaneq 

	· Peqataatitsineq suliffissaqaler-
sitsisunillu suliniuteqarneq

Nunatsinni politikerit 	· Politikkikkut siunnersuutinut 
tusarniaanermi akissutit 

	· Susassaqartunik oqaloqatigiis-
sitsineq

	· Ataasiakkaarilluni ataatsimeeqa-
teqarneq

	· Akileraarutit akitsuutillu
	· Avatangiisit
	· Plastikki
	· Atoqqiineq
	· Nerisassanik  
isumannaallisaaneq

	· Pilersuinermi  
isumannaallisaaneq

PINGAARUTEQASSUTSIMIK MISISSUEQQISSAARNEQ 
– FN-IP NUNARSUARMI ANGUNIAGAANIK 17-INIK 
ANGUSINIARNEQ
Suliffeqarfittut ukiorpassuarni Kalaallit Nunaanni 
inuiaqatigiinni akisussaassuseqarnitsinnik pingaartit-
sinerujartuinnarsimavugut. 2019-imi aalajangerneqar-
poq FN-ip nunarsuarmi tamarmi piujuartitsiniarluni 
anguniagai anguniassagivut. Taamatut aalajanger-
toqarpoq qularineqanngimmat uagut suliffeqarfittut 
Kalaallit Nunaata naalagaaffittut anguniagaanik 2030 
nallertinnagu angusinissaanut iluaqutaasinnaasunut 
inuiaqatigiinni sunniuteqarnissamut asseqanngitsumik 
periarfissaqarnerput upperineqarmat. 

Paasissutissat amerlanerusut uaniipput:  
www.anguniakkavut.gl

KNB FN-ip nunarsuarmi anguniagaanik 17-inik tama-
nik tapersersuivoq, isumaqarpugullu anguniagassat 
tamarmik nunarsuaq tamakkerlugu inuiaqatigiittut 
inuunermik piujuartitsineruffiusumik siuarsaasin-
naanissamut pingaaruteqartut. Takusinnaavarpulli 
nunarsuarmi anguniakkanut 17-it tamaviisa malun-
nartumik sunniuteqarfigisinnaanagit, taamaattumillu 
suliffeqarfiup iluani misissueqqissaartoqarpoq, tama-
tumanngalu erserpoq nunarsuarmi anguniakkanut 
sorlernut sunniuteqarnerpaasinnaasugut. 

Misissueqqissaarnermi tamatumani nunarsuarmi 
anguniakkat pingasut uagutsinnut tunngaveqarluartu-
mik immikkut suliniuteqarfigisinnaasavut, anguniaga-
ssallu sisamaat taakkua siunissami sulissutigiinnarnis-
saannut iluaqutaasussaq, paasissutissiissutigineqarput. 
Nunarsuarmi anguniakkanik sisamanik taakkuninnga 
toqqaanermut uku tunngaviupput:  

1. �Suliffeqarfitta atuuffianut pingaarnermut  
sunniuteqarnerat

2. �Inuiaqatigiinnut sunniuteqarluarnerup iluanaarne-
rullu sunneqatigiissinnissaannut  
periarfissaqarnera  

3. Unammillertitsinnit immikkooruteqarneq    

Taakkuninnga suliaqarnerup kinguneranik periusissi-
orluta suliaqarnitsinni suliffeqarfimmi suliniutissanik 
aalajangersimasunik toqqaasoqarpoq. Misissueqqis-
saarnermit erserpoq nunarsuarmi anguniakkat 3, 4 
aamma 12 Kalaallit Nunaanni inuiaqatigiinnut sun-
niuteqarnerpaaffigisinnaagivut. Taakkua saniatigut 
nunarsuarmi anguniagaq 17 sulinitsinni pilersitsisuul-
lunilu aqqutissiuisuussaaq namminersorlutik inger-
latsisut pisortallu ingerlatsiviisa suleqatigiinnissamik 
isumaqatigiissuteqartarnerat uagut toqqaannartumik 
sunniuteqarfigisinnaanngisatsinni iluatsinnissamut 
aqqutissatut isigigatsigit.

Aningaasaqarnermut  
inuillu isumaannut sunniutit

Iluaqutaanissatsinnut periarfissavut

Tulliuttumi takussutissiarineqarpoq KNB suliffeqarfiup avataani iluanilu nunarsuarmi anguniakkanik qanoq 
pingaarnersiuisimanersoq. 

Pisiniarfitsinni tamani  
peqqinnartunik nioqqutissaqar-
nissaa toqqagassaqarnissaalu 

qulakkiissavarput.

Pisortatut ilinniarnermi, 
piginnaanngorsarnermi 
ineriartornermilu pissas-

sarfiorusuppugut.

Pisiniarfiutitta 
avatangiisinut sapinngi-
samik annikinnerpaamik 

sunniutipiloqarnissaa 
qulakkeerusupparput.

Periusissiukkamik  
suleqateqarnitsigut  

inuiaqatigiinnut 
sunniuteqarluarnissatsin-
nik qulakkeererusuppugut.

INUIAQATIGIINNUT 
NALEQARTITANIK IMA 

PILERSITSISSAAGUT

SULIFFEQARFIMMIK  
AKISUSSAASSUSEQARTUMIK 

INGERLATSINEQ

Peqqissuseq,  
isumannaassuseq  

suliffimmilu avatangiisit

Suiaassuseq,  
inuiaassuseq atoqateqar-

tarnikullu inissisimaffik 
apeqqutaatinik kikkunnik 
tamanik naligiissitsineq

Peqquserlulluni 
iluanaarniarner-
mik akuersaann-

gilluinnarneq

Ileqqorissaarluni  
niuerneq inuttullu 
pisinnaatitaaffiit



15

INUIAQATIGIINNUT AKISUSSAASSUSEQARNEQ  
PILLUGU SULINIUTINIK AAQQISSUUSSINEQ  
Suliffeqarfiup inuiaqatigiinnut akisussaassuseqarnermi 
suliniutissaanut tunngatillugu qullersaqarfimmi aqut-
sisoqatigiit periusissiukkamik suliaqartuupput. Aqut-
sisoqatigiit taakkua suliassaraat suliffeqarfiup inuia-
qatigiinnut akisussaassuseqarnermi suliniutai pillugit 
paasissutissanik ingerlaavartumik ineriartortitsillutillu 
nakkutilliillutillu katersuisarnissaq. Aqutsisoqatigiin-
niipput sinniisut suliffeqarfiup allattoqarfianeersut 
pisiniarfinneersullu. Aqutsisoqatigiit ima katiterneqar-
simapput assigiinngitsorpassuartigut aaqqissuinermi, 
pisortaanermi aalajangiinermilu piginnaasaqarluartu-
nik toqqaasoqarsimalluni, suliniutigineqartunik  

 
 
nutaanik ineriartortitsinissamut, aalajangiinissamut 
atuutilersitsinissamullu pisariaqartunik tunngaviliiso-
qarniassammat.

Suliffeqarfittut aalajangersimavugut qullersaasunit 
aqunneqartumik inuiaqatigiinnut akisussaassuse-
qarnermi suliniutinik aallartitsisoqartassasoq. Taa-
maaliorpugut suliffeqarfiup aqutsinermi periusissiaa 
tatigeqatigiinnermik tunngaveqartoq aqqutigalugu 
suliffeqarfiup pissutsinik allannguisinnaanissaa qulak-
keerniarlugu.

Susanne Christensen
Pisortaq Benny Reffeldt Otte

Sulisoqarnermi, pilerisaari-
nermi attaveqatigiinnermilu 

qullersaq

Randi Vestergaard Evaldsen
Nioqqutini nassiussuinermilu 

qullersaq

Jacob Brøste
Aningaasaqarnermut  

immikkoortortami tullersorti

Ulrik Fjord
Tuniniaanermut 

tunisassiornermullu pisortaq

John Thorsen
Sulisoqarnermut  

attaveqatigiinnermullu 
immikkoortortami pisortaq

Sara Maritta Brasse
Pilerisaarinermut  

immikkoortortami aqutsisoq

Kasper Dyrberg
Attaveqatigiinnermi 

sulisoq

Kent Helberg
Kujataani  

tuniniaanermut 
pisortaq

Inuiaqatigiinnut akisussaassuseqarnermi  
aqutsisoqatigiinnut ilaasortat:

Kalaallit Nunaanni sutigut iluaqutaasinnaavugut? 
– 2030 nallertinnagu sunik immitsinnut pisussaaffile-
rusuppugut? – Anguniakkavut qanoq angussavavut? −  
Kisitsisit suut suliniuteqarnitsinni killiffitsinnik ersersit-
sissappat?   
 
Suliffeqarfittut Kalaallit Nunaanni siunissami piujuar-
titsinerunissaq pillugu nuna tamakkerlugu suliniuteqa-
qataasutut qaffasissumik anguniagassippugut.

Nunarsuarmi anguniakkanik 3-mik, 4-mik 12-imillu 
toqqaanerput aallaavigalugu naleqqanik suliffeqarfiup 
avataani inuiaqatigiinnut akisussaassuseqarnermik 
2030-p tungaanut suliffeqarfittut periusissiukkamik 
suliatsinni aqqutissiuisussanik pilersitsivugut. Naleqqat 
tamarmik periusissiukkanik immikkoortitikkanik angu-
niagassartaqassapput ataatsimut anguniakkatsinnut 
qanilliartussutigisassatsinnik. Tamatuma saniatigut 
suussusersiutissanik aalajangiusimannippugut siu-
nissaq ungasinnerusoq eqqarsaatigalugu pineqartuni 
aalajangersimasuni paasissutissat tunngaveqarluartut 
aallaavigalugit siumukarnitsinnik misissueqqissaarnis-
samut iluaqutissatsinnik. 

Ukiumi 2021-mi nunarsuarmi anguniakkanik 17-inik 
suliniuteqarnitsinni anguniakkat anguniakkallu im-
mikkoortitikkat pillugit suliffeqarfiup iluani isumaqa-
tigiilernissatsinnik sulissuteqarnerput ingerlatiinnar-
parput. Suliaqarfinni arlalinni siumukartoqarsimavoq, 
suliaqarfiilli ilaanni aalajangersimasunik suli periu-
sissiortoqarnanilu suliffeqarfiup inerititaanik uuttu-
ti-liortoqanngilaq (kpi). Suliniutitta aalajangersima-
qqissaarnerunissaat anguneqarsinnaanerunissaallu 
sulissutigiuarsinnarparput. Ilisimaarivarput 2019-imi 
aallarnikkatsinni suli aallartisarluta. Immikkoortumi 
tulliuttumi inuiaqatigiinnut akisussaassuseqarnermut 
tunngatillugu suliassaqarfissatsitut toqqakkatsinni 
anguniakkavut angusavullu saqqummiutissavavut. 

  

KNB-P KALAALLIT NUNAANNI  
INUIAQATIGIINNUT AKISUSSAAS- 
SUTSIMUT TUNNGATILLUGU 2030  
NALLERTINNAGU SULINIUTISSAI  
ANGUNIAGAALU 

”Pisiniarfiutitsinni tamani nioqqutis-
sanik peqqinnartunik pingaartitsine-
rulerusuppugut Kalaallillu Nunaanni 
peqqissutsimik siuarsaaqataalluaru-
sulluta

KALAALLIT NUNAANNI PEQQISSUTSIMIK  
TAPERSERSUEQATAALLUARNEQ 
Kalaallit Nunaanni niuertarfeqarfittut Kalaallit Nu-
naanni innuttaasunut attaveqangaatsiarpugut. Illo-
qarfinni arfineq-pingasuni 17-inik pisiniarfiuteqarluta, 
600-t missaanniittunik sulisoqarluta ullullu tamaasa 
inunnit 7-10.000-init pisiniarfigineqartarluta isuma-
qarpugut inuiaqatigiinnut kalaallinut nukittorsaanis-
samut sunniuteqarnissamullu asseqanngilluinnartumik 
periarfissaqarluta. 

Kalaallit Nunaanni peqqissuseq qimerlooraanni ul-
lutsinni kisitsisit imaannaanngitsut saqqummiunne-
qartarput. Isumaqarpugullu kisitsisit taakku nunatta 
Naalagaaffiit Peqatigiit  2030 nallertinnagu naala-
gaaffinnut inuiaqatigiinnullu anguniagassiissutaanut 
akornutaanerpaasunik ersersitsisut. 

Naalakkersuisut innuttaasut peqqissusiat pillugu 
pilersaarusiaasa kingullersaat (Inuuneritta III) naaper-
torlugu innuttaasut inersimasut 59%-ii oqimaappal-
laarput, nunatsinni inuusuttuaqqat 13-15-inik ukiullit 
58%-iinit amerlanerusut timersorneq ajorlutik, 16-inik 
ukiullit tamarmik 52%-ii ullut tamaasa pujortartarlutik 
ilaqutariillu meerartallit tamarmik 39%-ii imigassamik 
ajornartorsiuteqarsorineqarlutik. 
 
 

Ajornartorsiutaalluinnartut taakkua nalinginnaale-
riartuinnarnerat siunissaq eqqarsaatigalugu Kalaallit 
Nunaanni peqqinnissaqarfinnut artukkiisinnaavoq 
kræftertut sukkortullu nappaatillu inooriaatsimik 
tunngaveqartut allarpassuit amerlissammata. Aam-
mattaaq meeqqat, inuusuttut inersimasullu ajornar-
torsiortut tarnikkut nappaateqartut inuiaqatigiinni 
artukkiissapput Kalaallit Nunaanni innuttaasut pe-
qqissusiat pillugu iliuuseqartoqanngippat. Pissutsit 
tamakku Kalaallit Nunaanni peqqissutsimi suliniute-
qartuarniarluta aalajangernitsinnut tunngaviupput. 
Isumaqarpugut suliniuteqartartut pingaarutillit allat 
kivitseqatigigutsigit Kalaallit Nunaanni siunissami 
ajornartorsiutaajumaartussat annikillisarniarlugit ili-
uuseqarsinnaalluarluta.

2021-mi suliniutigineqarsinnaasunut Kalaallit Nunaata 
peqqinnerulernissaanik anguniakkamik tamakkiisu-
mik angusisinnaannguutigisatsinnut assigiinngitsor-
passuartigut qanillisimavugut. Paasinarsisimavorli 
Kalaallit Nunaanni peqqissutsimut atatillugu suliniu-
titta toqqaannartumik sunniuteqarnerannut takus-
sutissartalinnik aalajangersimasunik KPI-liornissaq 
imaannaanngitsuusoq. Taamaattumik nunatsinni 
peqqissutsimut naalakkersuisoqarfik peqqissutsimil-
lu suliniuteqartartut allat immikkut ilisimasassanik 
aallerfigaavut, ullumikkut suliniutivut suliaqarfinnut 
immikkut ilisimasallit allannguiffiusinnaasutut isuma-
qarfigisaannut sammitinniassagatsigit. 

59   %
innuttaasut inersimasut 

oqimaappallaarput

52   %
16-inik ukiullit ullut  

tamaasa  
pujortartarlutik

58   %
Nunatsinni inuusuttuaqqat 

13-15-inik ukiullit  
timersorneq ajorlutik

39   %
ilaqutariillu meerartallit 
imigassamik ajornartor-

siuteqarsorineqarlutik

	 NIUERTARFIIT SULEQATIGIINNERAT  
	 – KATTULLUTA INUUNERITTA
2020-mi Kalaallit Nunaanni niuertarfeqarfiit pisortallu 
ingerlatsiviata Paarisap suleqatigiittoqartarsinnaane-
rat pillugu aallarniilluta oqaloqatigiittalerpugut. Ukioq 
manna suleqatigiinneq tamanna kiisami tunngavi-
lerneqarpoq. Nunatsinni niuertarfeqarfiit annersaat-
tut Brugseni, Pisiffik Pilersuisorlu Kalaallit Nunaanni 
peqqissutsimut iluaqutaasussamik kattullutik sule-
qatigiilerput. Naalagaaffiit Peqatigiit nunarsuarmi 
anguniagaannik 17-inik suliaqarnitsinnit paasivarput 
nunatsinni peqqissutsimik, akunnitsinni unammille-
qatigiinnitsinnit pingaaruteqarneroqisumik, ilorraap 
tungaanut allanngueqataanissaq tamatta 
soqutigisarigipput.

Suleqatigiilerpugut qaammater-
passuarni ataatsimeeqattaarnerit 
kingunerisaannik. Niuertarfeqar-
fiit siornatigut namminneerlutik 
Paarisamik suleqateqallattaa-
sarnerata kinguneranik malit-
tarinniffiulluarsimanngitsunik 
Kalaallillu Nunaanni peqqissut-
simut sunniutaannik misissuif-
fiulluarsimanngitsunik immikkut 
suliniuteqartoqartarsimavoq. Inuit 
pisiarisartagaannik naatsorsorneqar-
sinnaasunik paasissutissarsiffigineqar-
sinnaasumik suleqatigiinnerullu sunniutaa-
nik paasisaqarfiusinnaasumik suleqatigiittoqarnissaa 
kissaatigineqarsimavoq.

Tamatuma kinguneranik 2022-p aallartinnerani 
Kalaallit Nunaanni niuertarfeqarfiit unammilleqa-
tigiilluartuugaluartut suleqatigiissutissaannik aal-
larniisinnaasimavugut. Suleqatigiissut ”Kattulluta 
inuuneritta”-mik taaguuteqarpoq, qulakkeerutaasus-
saavorlu suleqataasut tamarmik immikkut nunatsinni 
peqqissutsimut atatillugu suliniutigineqartunut ataat-
simut anguniagaqarnissaat. Tamanna ilutigalugu nuna 
tamakkerlugu Paarisamit aaqqissugaasunik sammisas-
saqartitsisoqaraangat peqatigiilluta tapersersuisarnis-
samut imminut pisussaatitaavugut.

Qaangerniagassat aallarniinerlu
Kalaallit Nunaanni niuertarfeqarfiit suleqatigiinneran-
ni imaannaanngitsorpassuaqarpoq suleqataasunut 
tamanut unammillernermik atugassarititaasunik pis-
suteqartartunik. Pingaaruteqarportaaq suleqataasut 
tamarmik unammillertiminnit immikkoortissinnaa-
nissaat niuertarfiit tamarmik immikkut ilisarnaatitik 
aalajangiusimaniassammatigit. Suleqatigiissutigine-
qartoq naatsorsorneqarsinnaasoq unammillernermik 
akornusiisoqannginnissaanut qulakkeerutaassaaq 
aammattaarlu niuertarfeqarfiit tamarmik immikkut 
kinaassutsiminnik attassiinnarnissaannut qulakkee-
rutaassalluni. Taakku ilutigalugit suleqataasut tamar-

mik assigiiaanik naatsorsorneqarsinnaasunillu 
paasissutissarsiffigisinnaasaannik suliaqar-

fissarsinissaq imaannaanngilaq, sule-
qataasut tamarmik assigiinngitsunik 

paasissutissanik katersinissamut 
periarfissaqarmata.

Imaannaanngitsunut taakkununn-
ga aaqqiissutissaavoq Paarisamik, 
suleqateqaqataasut sisamaattut 
ataqatigiissaarisuusumik, suleqa-
teqarneq. Paarisa suleqatigiinner-

mik illersuisoralugu suleqataasut 
tamarmik immikkut niuertarfit-

tut paasissutissat katersorneqartut 
isertuussat niuertarfeqarfiit akornanni 

agguaanneqannginnissaannik qulakkeerisin-
naallutik. Suleqatigiissut logomik ataatsimoorussa-
mik ilisarnaaserneqarpoq niuertarfeqarfiit tamarmik 
namminneq ilisarnaatiminnut atatillugu atorsinnaa-
saannik, suleqataasullu tamarmik pilerisaarinerminni 
qanoq atorusunnerlugu namminneq aalajangiiffigissa-
vaat. Logo innuttaasunut naleqqatut, Kalaallit Nu-
naanni peqqissutsimik tapersersuiumallutik eqqumaf-
figisinnaasaattut, issaaq.

Suleqatigiinnermi pingaarnersaavoq innuttaasut 
nerisarisaat pillugit ingerlaavartumik paasissutissii-
sarnissaq nerisarisartagaannillu pitsanngorsaanis-
saq, Kalaallit Nunaanni peqqiilliuutinik amerlanernik 
pinaveersaartitsisinnaaniassammata. Nioqqutissat 
aalajangersimasut saqquminerulersinnerisigut pisi-
niarfiutitsinnilu tunisarinerulernerisigut innuttaasut 
peqqissusiannut toqqartumik sunniuteqarsinnaassaa-

”KNB nappaatinik illoqarfinni suliffeqarfiuteqarfitsinni inoori-
aatsimik tunngaveqartunik akiuiniarnermi suliniuteqartuarnis-
samut pisussaaffilerpoq. Tamanna pisassaaq Naalakkersuisut 
Kalaallit Nunaanni innuttaasut peqqissusiat pillugu periusissi- 
aannut (Inuuneritta II + III) 2013-2030 naapertuuttumik taman-
nalu suleqatigiissutigalugu.

gut. Maannamut nioqqutissanik suleqataasut tamarmik 
paasissutissanik katersuiffigisinnaasaannik aalajangius-
sinissaq imaannaasimanngilaq. Suleqataasut tamarmik 
isumaqatigiillutik suleqatigiinneq aallarnerpaat paar-
nanik naatitanillu qerisunik saqquminerutitsillutik. 

Suleqataasut tamarmik nalunaarsuinermi kisitsisit nio-
qqutinik eqqaaneqartunik tuniniaanermi anguneqartut 
qaammatit pingasukkaarlugit Paarisamut nalunaaruti-
gisassavaat, kisitsisillu taakku naatsorsoqqissaakkanik 
nalunaarsuivimmut nuna tamakkerlugu niuertarfeqar-
finni tuniniaanerup ineriartorneranik tamakkiisumik 
takussutissiisinnaasumut Paarisap katersortassavai. 
Siunertaavoq piffissami takkuttumi nioqqutissanik tul-
luartunik sunik ilanngussisinnaanerput misissuivigissa-
gipput, nioqqutissat allanngueqataasinnaasut amerla-
nerit naatsorsuiffigalugillu suliarisinnaaniassagatsigit.

Taamaattumik paasissutissat tamarmik Paarisamit ka-
tersorneqartassapput, kingornalu Paarisap suleqatigiis-
sut suliniutillu suleqataasut aallarnigaat assigiinngitsut 
ukiumoortumik nalunaarusiarisassavai nioqqutissatut 
toqqakkanik tuniniaanermi tamakkiisumik siumukarto-
qarnissaa qulakkeerniarlugu. Taamaattumik niuertar-
feqarfiit tamarmik Kalaallit Nunaanni peqqissutsimik 
ilorraap tungaanut allanngueqataanissamik kissaataat 
nalunaarusiami tamatumani katiterneqarlunilu pisus-
saaffiliillunilu malunnartinneqarpoq. 

Sooq naatitat qerisut?
Eqqaaneqareersutut paarnat naatitallu qerisut nioqqu-
tissat suleqatigiissutaalersumi aallunneqartut siullersa-
raat. Nioqqutissat taakku suleqatigiissutissatut tamanit 
periarfissaalluartutut isigineqarnerannut pissutaavoq 
qerisut tangiisa nalingat qaffasinnerat Kalaallillu Nu-
naanni sumiluunniit innuttaasunit tamanit pisiarine-
qariaannaanerat. Aammattaaq nioqqutissat taakku 
massakkorpiaq tamanit assigiiaamik nalunaarusiarine-
qarsinnaasutuaapput. 

Ilisimaarivarput naatitanik qerisunik tuniniaaneq Ka-
laallit Nunaanni peqqissutsimut immini allannguutaa-
sinnaanngitsoq. Isumaqarpugulli suleqatigiissutissatut 
aallaaviulluartoq, piffissap ingerlanerani suliaqarfiit 
amerlanerusut ilanngussorneqarsinnaammata. Tassa 
suliniut ataqatigiissaarneqartoq siunissaq ungasinne-
rusoq eqqarsaatigalugu Kalaallit Nunaanni peqqissutsi-
mik kivitsissutaaniartussaq, aatsaat aallartilaaginnar-
poq.

Nalunaarusiornermi periaaserineqartoq
Suleqataasut tamarmik qaammatit pingasukkaarlu-
git tunisat kisitsisinngornerannik nalunaarsuinermilu 
kisitsisinik Paarisamut nalunaaruteqarnissamut pisus-
sanngortipput. Nalunaarsuinermi kisitsisini procen-
tinngortitani takuneqarsinnaavoq ukiumut siulianut 
naleqqiullugu tuniniaanermi qanoq siuariartoqartigi-
simanersoq. Tassa nalunaarsuinermi kisitsisini takune-
qarsinnaanngilaq tunisat kisitsisinngortinnerat, sule-
qataasut akornanni agguataarneqarsinnaasoq, qanoq 
atsiginersoq. Paarisa tatigeqatigiinnissamik nalunaa-
ruteqarsimavoq paasissutissat niuernermut tunngasut 
oqaatigeqqusaanngitsut suleqataasut akornanni inger-
lateqqinneqannginnissaannut qulakkeerutaasussamik. 
Nalunaarsuinermi kisitsisit niuertarfeqarfiit akornanni 
nalunaarusiarineqartuni angusat inerneri suleqatigiissu-
tigineqartoq pillugu pisortatigoortumik ukiumoortumik 
nalunaarusiami taamaallaat atorneqaqqusaapput.

2021-mi Brugsenimi angusat
Brugsenimi paarnanik naatitanillu qerisunik tuniniaa-
nermut tunngavissanik 2020-mi katersuisimavugut 
2021-mi qanoq iluatsilluartigisimanersugut takujumallu-
gu. Ingammik kvartalini kingullerni ineriartorluartoqar-
simanera takuneqarsinnaavoq.
 
 
 
 
 
 
 
 
 
KRAMS TUNNGAVIGALUGU ILIUUSEQARFIGISASSAT 
Kalaallit Nunaanni innuttaasut peqqissusiat pillugu 
suliatsinnut ilagitillugu immikkut ilisimasallit arlallit 
naliliineri tunngavigalugit aalajangerpugut KRAMS – 
Nerisat, Pujortartarneq, Imigassaq, Timersorneq Stres-
silu (Kostvaner, Rygning, Alkohol, Motion og Stress) 
– tunngavigalugu iliuuseqarfigisassanik taaneqartartut 
periusissiukkamik nunatsinni innuttaasunik peqqinne-
rulersitsiniaanitsinni atussagivut. Peqqinnanngitsunik 
nerisaqarneq, pujortartarneq, imigassamik atornerlui-
neq, timersunngippallaarneq ulluinnarnilu stressernerup 
annertusiartornera tamarmik iliuuseqarfigisassaapput 
Kalaallit Nunaanni inooriaatsip kingunerisaanik nap-
paateqaqqajaasoqarneranut sunniuteqarusukkutta. 

Tamanna tunngavigalugu iliuuseqarfigisassanut taak-
kununnga annertuumik annikitsumilluunniit sunniute-
qarsinnaasorisatsinnik suliniuteqalerpugut. Siunissami 

År Q1 Q2 Q3 Q4
2021 Index 98 Index 101 Index 109 Index 107

2020-mut 
naleqqiullugu 
nikingassutit

2%-imik 
kinguari-

arneq

1%-imik 
siumukar-

neq

9%-imik 
siumukar-

neq

7%-imik 
siumukar-

neq

suliniutissani KRAMS tunngavigalugu iliuuseqarfigisas-
sanik, siumukarnitsinnik paasiniaaviusussanik pingaaru-
tilinnik, atuisarniarpugut.

2021-mi Covid-19 suliffeqarfittut suliniutigissamaakkat-
ta ilarpassuinut sunniuteqarsimavoq. Tuniluuttoqaralu-
artorli aaqqissuussanik arlalinnik ingerlatsisinnaasima-
vugut.

NERISAQARNEQ      
2020-mi Brugsenimi Nuummiittumi misiligutaasumik 
suliniuteqarpugut mamartuerniarfitsinni peqqinnarne-
rusunik toqqagassaqartitsinitsigut. Suliniut tamanna 
nalilersoqqinneqarpoq kissaatigisatut angusaqartoqan-
ngimmat. Peqqinnarnerusunik toqqagassaqartitsinissar-
put ingerlatiinnassamaarparput, pitsaanerpaanilli aaq-
qiissutissarsiumalluni suli misissuinerusoqartariaqarpoq.

Immikkoortup matuma siuliani eqqaaneqareersutut, 
niuertarfeqarfiit suleqatigiinnerat nerisanut tunngatil-
lugu suliniutitsinnut toqqaannartumik atassuteqarpoq. 
Ukiumi nutaami matumani suliniutit aallartinnissaat 
qilanaareqaarput.

PUJORTARNEQ IMIGASSAMILLU ATORNERLUINEQ
Suliffeqarfittut sulisuvut tamaasa pujortarunnaarnis-
samut periarfissiinermut atornerluinermullu tunngatil-
lugu katsorsarneqarnissamut periarfissaqartittarpavut. 
Tamanna atuakkami sulisoqarnermi najoqqutassami 
allaatigineqarpoq taamaalillunilu sulisutsinnut tamanut 
paasissutissiissutigineqareerluni. 

Tamatuminnga suliaqarnitsinnik paasissutissiiniarnitsin-
ni sulisunut ataasiakkaanut suut neqeroorutigineqarsin-
naanerannut tunngatillugu ajornartorsiuteqarsimavoq. 
Ukioq manna misissuisitsilerpugut inunnut ataasiak-
kaanut tunngasunik suliaqaraangatta pikkorissarnernik 
sunik suleriaatsinillu sorlernik suliffeqarfittut atuisassa-
nersugut paasiniassagatsigu. Anguniagaraarput 2022-
mi tassunga tunngatillugu suliffeqarfiup iluani suleriaa-
sissatsinnik peqqissaartumik allaatiginnittoqassasoq, 
sulisuvut iluaqutissaannik pitsaanerpaamik neqeroorfi-
gisinnaaniassagatsigit.

IMIGASSAQ
Ingerlaavartumik Paarisamik suleqateqarnitsinnut 
tunngatillugu ukioq mannattaaq sapaatip-akunnera-
nit 18-imiit ”Illit aalajangigassaraat”-mik taasatsinnik 
immikkut suliniuteqarpugut, tamannali niuertarfeqar-
fiit suleqatigiissutaannut atanngilaq. Suliffeqarfittut 
akisussaaffigisorinngilarput pisiniartartut sunik pisisar-
nissaannik aalajangiisarnissaq. Ilaatigulli imigassanik 
aalakoornartortaqanngitsunik toqqagassaqartitsisar-
nissarput aalajangiusimavarput, maani pisiniartartut 
nalinginnaasumik nioqqutaasartunit allaanernik toqqa-
gassaqartuarsinnaaniassammata. 

Sapaatip-akunnerani 18-imi pisiniartartuvut imigassa-
nik aalakoornartortaqanngitsunik akigissaartunik ne-
qeroorfigissavavut. Pisiniarfiutitsinni aalakoornartorta-
qanngitsunik pitsaasunik neqerooruteqartuarnissamut 
amerlisaajuarnissamullu imminut pisussaatippugut. 
Tamatuma saniatigut sapaatip-akunnera 18 immikkut 
ittuutittuassavarput imigassartortarnermik oqallisigin-
ninneruffiutillugu, taamalu innuttaasut imigassamik 
atuinerannut ilorraap tungaanut sunniuteqaqataaju-
malluta sapinngisatsinnik iliorluta.

Suliffeqarfiup iluani imigassamut tunngatillugu po-
litikkeqarpugut suliffiup nalaani sulisunut tamanut 
atuuttumik. Suliffiup nalaani imigassartortarneq 
akuersaanngilarput, aalakoorlunilu suliartorneq soraar-
sitaanermut tunngaviusarpoq.
 

 
 
 
 
Ukiuni kingullerni suleqatigisatta Islandimiittut 
paarnanik naatitanillu pisiortorfiginissaannik isu-
maqatigiissusiortarsimavugut. Ileqquusut malillugit 
paarnanik naatitanillu nutaanik Danmarkimeersu-
nik pisisartutsinnut pilersuineq nassiussuinermut 
tunngatillugu imaannaanngittuaannarsimavoq, 
nassiussinerit sivisussusiat nunattalu iluani lo-
gistikki pissutigalugit. Ullumikkut Islandimi pi-
siortorfigisartagaqarnitsigut pisiniarfinni pitsa-
anerungaatsiartunik nutaanerusunillu akinillu 
unammillersinnaassuseqartitsisunik aalajangersi-
masunik nioqqutissaateqartarpugut. Ineriartorneq 
tamanna pisiniartartutsinnit nuannaarutigineqar-
poq, aammattaaq sunniuteqarluarpoq eqqagas-
sakinnerulermat taamalu nerisassanik maangaan-
nartitsisoqannginnerulerluni. Pisiortorfigisartakkalli 
isumaqatigiissuteqarfigisavut paarnanik naatita-
nillu nutaanik tamanik pisiffigisinnaannginnat-
sigit Danmarkimi pisiortorfigisartakkatsinnit suli 
pisiaqangaatsiartarpugut, assigiinngiiaartunik 
pilerinartunillu toqqagassiisinnaaniassagatta.

TIMERSORNEQ
Ukiorpassuarni kingullerni ileqqorisimavarput ’Brug-
senimit arpatitsisarnerput’, aaqqissuussaq illoqarfinni 
Brugsenilinni tamani ingerlanneqartartoq. 2020-mi 
taamaatittariaqarsimavarput Covid-19 pissutiga-
lugu. Ukioq manna taamaatinneqaqqingajappoq, 
taamanili killilersuutigineqartut pissutigalugit ukioq 
manna illoqarfinni tamani ullormi ataatsimi timer-
sortitseqqissinnaavugut. Illoqarfinnili tamani isuman-
naallisaataasunik malittarisassiaqarpoq nappaatip 
siaruaannissaanik pakkersimaarinnikkumalluni malin-
neqartariaqartunik. Illoqarfinni tamani sulilluartoqar-
poq, inunnillu tusindingajannik arpatitsivugut.

Arpatitsinermi siullermeerluta pisiortorfigisartakkat-
sinnit aningaasaliiffigineqarpugut aaqqissuussami 
peqqinnartunik nerisaqartitsisunik arpaqataasunullu 
timersornermi atortorissaarutinik eqqugassaqartit-
sisunik. Arla Foods A/S arpannermik tapersersuivoq 
peqataasunut tamanut imeruersaatissaqartitsilluni 
proteindrikkitugassaqartitsillunilu, aammattaaq arpa-
qataasunut timersornermi atortorissaarutinik tunni-
ussilluni. Nuannaarutigaarput nunatsinni peqqissuseq 
pillugu iliuuseqarluarnerup iluaqutaanera pisiortorfigi-
sartakkatta takusinnaammassuk.

2020-mi eqqaaneqarpoq peqatigiiffilerinermi nunat-
sinni timersornermik peqqissutsimillu aallusisoqarne-
rulersitsinerup iluaqutissartai pillugit qaammarsaanis-
samut qulakkeerutaasinnaasumik GSS-imi assammik 
arsaattut suleqatigilerivut. Suleqatigiissutissarli 
tamanna suli uninngavoq assigiinngitsunik, ilaatigut 
isumaqatigiinngissutinik, pissuteqartumik.

Suleqatissanut qassinilluunniit ukiullit timersornermik 
peqqissutsimillu ataatsimut aallussinissaannik anner-
tusaaqataasinnaasunut suleqatigiissutissanik isuma-
qatigiissusiortarnissarput suli kissaatigaarput.

Suliffeqarfiup iluani ukiut tamaasa MTU-mik APV-millu 
periusissiorluta sulinitsinni timersorneq sulisullu naam-
magisimaarinninnissaannut tunngasunik sammisaqar-
titsinerit atortarpavut. Pisiniarfinniittut immikkoor-
tortaqarfinniluunniit ataqatigiissuniittut tamarmik 
peqatigiillutik ukiup ingerlanerani sulisunut tamanut 
tallimariarlutik sammisassaqartitsiniartarput. Ta-
manna sulisut naammagisimaarinninnerunissaannik 
attaveqatigiillualernissaannillu qulakkeeriniarnermi 
suliarineqartunut ilaavoq.

STRESSERNEQ TARNIKKULLU ATUGARISSAARNEQ
2021-mi taakku nutaanik suliniuteqarfigineqanngillat. 
Pisariaqartitsisoqavitsillugu sulisut tamaasa ikiorne-
qarnissaannik neqeroorfigisarpavut. 

”Pisortatut ilinniarnermi, piginnaan- 
ngorsarnermi ineriartornermilu  
pikkorissarfiorusuppugut

PISORTATUT ILINNIARNERMI, PIGINNAANNGORSAR-
NERMI INERIARTORNERMILU PIKKORISSARFIK 
KNB suliffeqarfittut inuppassuit Kalaallit Nunaan-
ni ulluinnaannut tunngavissiisarpoq. Taamaattumik 
isumaqarpugut pingaaruteqarluinnartoq suliffinni 
avatangiisinik sulisut tamarmik suliatsigut inuttullu 
ineriartorluarnissaannut qulakkeerutaasunik pilersitsi-
nissamik ilungersuutiginnittoqarnissaa. 

Niuertarfeqarfiugatta sulisut taarserarfigilluarta-
gaannut ilaavugut. Ajoraluartumik tamanna suliffe-
qarfitsinnittaaq malunnarluarpoq. 2020-mi paasis-
sutissiissutigaarput sulisut taarserarnerat ”4”-mut 
qaffassimasoq. Ukioq manna kisitsit takutippaa 
tamanna – kisitseriaatsimik allanngortitsinikkut 
– 2,7-iusoq. Kisitsit tamanna nutaaq periaatsimik 
tutsuiginarnerusumik eqqorluarnerusumillu atoqqin-
neqarsinnaasumik tunngaveqartipparput. Tamatuma 
kinguneranik anguniassatut aalajangiussavut immik-
koortitikkat ilanngullugit, siorna nalunaarusiami eq-
qaaneqartut, paasissutissanik naapertuutinngitsunik 
tunngaveqarput taamaattumillu 2022-mi naliliivigine-
qaqqissallutik.

Taamaakkaluartorli KNB-mi sulisut taarserarnerat suli 
annertuvoq, tamannalu arlalitsigut ajornartorsiutaa-
sarpoq. Arlalinnik suliniuteqarnitsigut taarserarneran-
nik annikillisitsinissarput suli anguniagaraarput.

Anguniakkat taakku angujumallugit Kalaallit Nunaan-
ni pisortatut ilinniarnermi sulisunillu piginnaanngor-
saanermi pikkorissarfiorusuppugut. Isumaqarpugut 
Naalagaaffiit Peqatigiit nunarsuarmut anguniagaa 
4 pitsaassusilimmik ilinniartitaanermut tunngasoq 
matumani anguniakkatsinnut tunngassuteqarluin-
nartoq. Sulisuvut inuiaqatigiinnut kivitseqataaffige-
rusutatsinnut sutigut tamatigut ilaapput. Sulisutta 
sulisoriinnarnissaannik anguniagarput inuiaqatigiinnilu 
pitsaassusilimmik ilinniagaqarnissamut periarfissaqar-
nerulersitseqataarusunnerput sunneeqatigiississinnaa-
gutsigit Brugseni inuiaqatigiillu siunissami nukittune-
russapput.  

2021-mi immikkut aallutarisimavavut suliassaqar-
fiit soorlu ilinniartunik sullisseriaaseq, pisiniarfitsinni  

meeqqat atuarfianneersunik pulaartoqarnernik naleq-
qussaaneq, suliffeqarfiup isumannaallisaanermik aaq-
qissuussaa, piginnaanilinnik ineriartortitsineq sulisullu 
piginnaanngorsarneqarnissaannut qulakkeerutaasus-
samik suliffeqarfiup pikkorissarnermi toqqagassaqar-
titsinerunissaa. 

Suliffeqarfimmi ilinniartunut akisussaasuusut tamar-
mik piffissami takkuttumi matuminnga suliaqarnermi 
immikkut pikkorissaqataanissamik neqeroorfigineqas-
sapput, tamanna ilinniartuutitta praktikkernerannik 
isumaginninnissamut kikkut tamarmik pisariaqartunik 
piginnaasaqarnissaannut qulakkeerutaassammat. 
Ilinniartunut akisussaasortatta pisiniarfitsinni ilinniar-
tunik isumaginninnissamut piareersimalluarnissaat 
pingaartipparput. Misilittagarineqartunit erserpoq 
ilinniartunut akisussaasuusut suliaminnik ilisimannillu-
artut ilinniartuutaat ingerlalluarnerusartut ilinniarner-
minnillu unitsitsisartunik ikinnerulersitsisartut.   

Ukioq manna najoqqutassiorpugut nunatsinni meeq-
qat atuarfiinik suleqateqarnermi naleqqussagaaneru-
sumik suleriuseqarnissamik qulakkeerutaasussamik. 
Meeqqat atuarfiannit pisiniarfiutitsinnut pulaartilluni 
misigisat assigiissaarnissaat qulakkeerniarlugu najo-
qqutassiorpugut. Tamatuma saniatigut suliffeqarfitta 
isumannaallisaanermik aaqqissuussaanik tamanik 
misissueqqissaarpugut suullu tamarmik inatsisinut 
naapertuunnissaat qulakkeerlugu. Isumaqarpugut su-
liniutit taakku siunissaq ungasinnerusoq eqqarsaatiga-
lugu sulisut sulisoriinnarnissaannik anguniakkatsinnut 
qanillissutigissagivut.

	 NUNATSINNI MEEQQAT  
	 ATUARFIINIK SULEQATEQARLUARNEQ
Nunarsuarmi anguniakkamut 4-mut tunngatillugu 
naalagaaffiup pingaartitai tassaanerupput meeqqat 
inuusuttullu meeqqat atuarfiini atuartut. Niuertarfe-
qarfiit sunik periarfissiinerannik paasisitsiniaaniarluta 
iliuuseqassamaarpugut inuusuttut siunissami ilinnia-
gariniakkaminnik assigiinngisitaartunik qaammar-
sagaasunillu tunngaveqarlutik aalajangiisinnaanias-
sammata. Nunatsinni inuusuttut pisiniarfeqarnermi 
sulianik nuannarinnilersikkusuppavut uagullu suliffe-

qarfiit KNB-tut ittut allarpassuarnik sunik periarfissa-
qartitsinerannik saqqummiusserusulluta. 

2021-mi meeqqat atuarfiini 
atuartunit 76-it missaanniittu-
nit pisiniarfiutitsinnut assigiin-
ngitsunut pulaartoqarsimavoq.   
Inuusuttut inuunerisa aallartilaarnerani inuunerannut 
akuulerluarnissaq ilippanaateqarluartutut isigaarput. 
Suliffeqarfitsinni periarfissat maanilu maligassaalluar-
tortavut siusissukkut inuusuttunut oqaluttuarinerisigut 
neriuutigaarput misigisanut, suliffeqarfitsinni nutaanik 
ilinniartoqalerlunilu sulisoqalerneranik kinguneqartus-
sanut, tunngavissiilluassalluta.

 
ILINNIARTUTSINNIK AALLUSSINISSAQ
Ilinniartuutivut suliffeqarfitsinni isumalluutaapput pin-
gaarutillit. Misilittakkanit erserpoq ilinniartut pikkorissut 
pisiniarfiutitsinni tullersortinngortartut niuertarfinnilu 
aqutsisunngortartut piginnaaneqarluartut.

Suliffeqarfitsinni ilinniartunik sullisseriaatsimut tunn-
gatillugu naleqqutinngitsorpaaluit siorna suliatsinnit 
eqqumaffigilerpavut. Ukioq manna suliarinneriaatsit ar-
lallit naliliivigeqqippavut ilinniartunullu akisussaasuusut 
tamaasa pikkorissarnernik suliaqarfimmut tamatumun-
nga naleqquttunik neqeroorfigalugit, akisussaasuusut 
tamarmik maani ilinnialerlaanik tapersersuinerminni 
pitsaanerpaanik piginnaasaqarniassammata.

Ilinniartunut ilinniarnerminni uagutsinnik suleqatissa-
mittut toqqaasunut akisussaaffipput imaannaanngi-
laq. Taamaattumik ilinniartut suliffeqarfimmi sorlermi 
sulinerat apeqqutaatinnagu Kalaallit Nunaanni inuus-
sutissarsiornerup iluani ingerlalluartikkumallugit sapin-
ngisatsinnik iliuuseqartuarusuppugut. Takuuk takussu-
tissiaq 1.

SULIFFEQARFIUP ILUANI PISORTATUT  
PIGINNAASALITTULLU ILINNIAGAQ
2021-mi suliffeqarfitsinni piginnaasalinnik ineriartortit-
sivik aallartipparput. Siorna piginnaasalinnik ineriartor-
titsiviup aallartinnissaa kinguartittariaqarsimavarput 
Covid-19 pissutigalugu. Ukioq manna piginnaasallit 
siulliit ineriartortitsivimmiilernissaat kiisami iluatsippoq. 
Takuuk takussutissiaq 2. 

Piffissami sivisunerusumi ilinniartutsinnit kissaatigine-
qartarsimavoq ilinniarnermik naammassinnereernermi 
suliffeqarfimmi pisortanngorsinnaaneq. Suliffeqarfimmi 
Brugsenitut ittumi pisortanut piumasaqaatigineqartar-
poq naammattumik misilittagaqartuunissaq, ilinnia-
garlu naammassitinnagu taama misilittagaqarlualer-
tigisoqartuaannanngilaq. Taamaattumik Brugsenimi 
pisortatut piginnaasalittullu ilinniakkamik pilersitsinis-
saq sulissutigisimavarput, piginnaanillillu toqqakkat 
tamanna maani ilinniartuutillutik/atorfeqartillutik 
ingerlassinnaavaat. 
 
Piginnaasalinnik pikkorissartitsivimmi peqataasut 
pissutsit malillugit aqutsineq, DISC tunngavigalugu 
misissueqqissaarneq, naatsorsuinermik paasinninneq, 
attaveqatigeeriaatsit saqqummiusseriaatsillu, KNB-mi 
aqutsineq aamma “work/life balance” ilisimasaqarlu-
arfigilissavaat. Piginnaanillit pisinnaalikkatik taakku 
atorlugit kingusinnerusukkut suliffeqarfitsinni pisortatut 
atorfeqalersinnaanissaat neriuutigaarput.

GREAT PLACE TO WORK AAMMA  
PIGINNAANNGORSARTARNEQ – UKIUT TAMAASA
Isumaqarluinnarpugut sulisutsinnik pikkorissaaneq 
suliffeqarfitsinni siumukarnissamut nutaaliornissamullu 
qulakkeerutaassasoq. Qularutiginngilarput sulisut pigin-
naanngorsarneqarsimasutut misigisimagunik tamanna 
tapisiassaasa qaffasinnerunissaannut suliaminnillu 
nuannaarutiginninnerunissaannut qulakkeerutaassa-
soq.

Suliffeqarfittut kissaatigaarput 2030 nallertinnagu suli-
sutta ukiut tamaasa piginnaanngorsarneqarsimasutut 
misigisimasartut tamarmik minnerpaamik 80%-ius-

”Periusissiatsinnut atatillugu sulisut  
taarseraappallaarunnaarnissaanuut  
suliniutigissavarput minnerpaamik  
pisiniarfinni sulisutta 17,5 %-ii ukioq 2025 
nallertinnagu ilinniarsimasuunissaat, 
taakkulu kisitsisit 25 %-imut qaffassasut 
2030 tikitsinnagu.

Paasissutissat 2020 Paasissutissat 2021 Nassuiaat

Pisortanngorniat nutaat 
amerlassusii (Arnat) n/a 8

Pisortanngorniat nutaat 
amerlassusii(Angutit) n/a 2

COVID-19-eqarmat suliniut suli aallartin-
neqanngilaq taamaammallu pisortann-
gorniat taakku aappaagu aallarteqata-
aginnassapput

Pisortatut naammassisut 
(Arnat)

n/a 0

Pisortatut naammassisut 
(Angutit)

n/a 0

Naammassereerluni 
suliffeqarfiup iluani 
atorfinittut

0 Pisortanngorniat ilaat ullumikkut 
pisortatut atorfeqalereerput taamaat-
tumillu naatsorsoqqissaakkani ukunani 
ilanngunneqassanatik.

Paasissutissat 2018 Paasissutissat 2019 Paasissutissat 2020 Paasissutissat 2021

Ilinniartut nutaat 12 8 13 14
Ilinniakkaminnik 
naammassinnittut 8 1 3 10

Titartagaq 1

Titartagaq 2

sasut. Kisitsit tamanna ukiumoortumik sulisut naam-
magisimaarinninnerannik misissuinitsinni tunngavigine-
qartassaaq. Tamatuma saniatigut ukiut tamaasa Great 
Place to Work-imik uppernarsaaserneqartarnissarput 
ilungersuutigisarusupparput.

Suliffeqarfittut sulisut naammagisimaarinninnerannik 
misissuinitsinnut (MTU) tunngatillugu Great Place to 
Work atortarparput. Suliffeqarfiup MTU-mi paasisaat 
tunngavigalugit pilerisaarinermi sulisussarsiornermilu 
sulisut naammagisimaarinninnerannik malunnartit-
sisinnaasumik uppernarsaaserneqartoqarsinnaavoq, 
piumasaqaatigineqartunik malinnissimagaanni.  
(Great Place to Work pillugu paasisaqarnerugit uani: 
www.brugseni.gl/great-place-to-work) 

Uppernarsaaserneqarnerput kingulleq 2020-mi oktoba-
rimiit 2021-mi oktobari ilanngullugu atuuppoq. Ukioq 
manna uppernarsaaseqqinneqarsinnaasimanngilagut 
suliffeqarfitta iluani sulisut naammagisimaarinnin-
nerannik misissuisitsinissarput kinguartinneqarmat. 
Taamaattumik misissuisitsinissaq kinguartinniarlugu 
aalajangerpugut taamalu 2022-mi februaarimi up-
pernarsaaserneqarnissamut ilippanaateqassalluta. 
Maannamiit MTU-mik februaarimi ingerlatsisassamaar-
pugut niuernermi pisariaqartitavut sapinngisatsinnik 
matussusertarniassagatsigit. Tamatuma kinguneranik 
nalunaarusiami matumani paasissutissat arlallit MTU-
mi paasisatsinnik tunngavillit amigaataapput. Tamanna 
2023-mut nalunaarusiami tamakkiisumik aaqqiivigissa-
maarparput. 

MTU-mi periutsimut ilaavoq apeqquterpassuarnik atui-
nerup saniatigut assigiinngitsutigut tallimatigut misis-
suivigineqartarnerput, misissuinermilu paasisat aallaa-
vigalugit suliffeqarfipput ”trust index”-ilerneqartarpoq. 
Suliffeqarfiup ”trust index”-ia sulisut naammagisimaa-
rinninnerat paasisaqarfiusarpoq. Misissuivigineqartartut 
tallimat ukuupput:

Tatiginassuseq
Ataqqinninneq
Naapertuilluarneq
Nakimaarneq
Ataatsimoorneq 
 
“Great Place to Work”-imik uppernarsaaserneqarumal-
luni suliffeqarfiup trust indexiani katillugit minnerpaa-
mik 70%-inik angusisoqarsimasariaqarpoq.  

2021-mi paasinarsivoq MTU-tsinni apeqqutigisavut 
atorlugit sulisutta akornanni piginnaanngorsagaasu-
tut misiginerit pillugit paasissutissat pisariaqartitavut 
pisinnaanngikkivut. Taamaattumik paasissutissanik 
tamatumunnga tunngatillugu anguniagarilikkatsin-
nit nutaaneersunit pinissamut periarfissaqanngilagut. 
2021-mi taamaattumik apeqquterpaalunnik misissui-
nermut ilanngunneqartunik piareersaavugut, 2022-miit 
ukiut tamaasa sulisutta pikkorissarnitik pillugit qanoq 
misiginerat misissuiffigisinnaalerniassagatsigu. 

Ukioq 2021 aamma Covid-19-imit sunnerneqarpoq pik-
korissartitsinissamut periarfissakillissutaasumik. Pikko-
rissartitsinerilli uku ingerlassinnaasimavavut:e

Suliffeqarfiup iluani piginnaanilinnik  
pikkorissartitsineq marlunnik modulilik 
Ataatsimoortitsinerit pingasut pisortatullu ilinniarfit-
sinni ”Suugaq”-mi naammassinersiortitsineq 

Systemimi “Coop One”-imi pikkorissartitsinerit marluk

Suliffimmi avatangiisit pillugit ilinniartitsineq ataaseq

CSR-imi ilinniartitsineq 

KALAALLIT NUNAANNI KIFFARTUUSSINERMI NIUER-
TARFEQARNERMILU ILINNIAKKANI PIGINNAANN-
GORSAATAANERPAAT – AALLARNIINEQ
Suliffeqarfittut Kalaallit Nunaanni innuttaasut ilinnia-
gaqarnissamut periarfissarpassuaqarnissaat pingaa-
ruteqarluinnartutut isigaarput. Niuertarfeqarfitsinni 
neqaarniatut, iffiortutut, igaffimmiutut, allaffimmiutut 
pisiniarfimmiutullu praktikkerfissanik neqerooruteqar-
tarpugut. Ukiorpassuarni taakkuninnga ilinniagaqartu-
nik ilinniartuuteqarsinnaasimavugut ilinniartorpassuar-
nillu piginnaasaqarluartunik naammassisitsisimalluta. 
Ukiorpassuarni kingullerni misilittagarilikkatsigut pisa-
riaqartinneqartut Kalaallit Nunaanni ilinniartitaanermik 
maanna aaqqissuussaanermi neqeroorutigineqarsin-
naanngitsut paasisimavagut. Suliffeqarfiup suliaqarfii-
nik pitsaanerulersitsinissamut ilinniagaqarnissamullu 
asseqanngitsunik, unammillertitsinnit immikkoorutigi-
satsinnik, periarfissaqarnissaanik qulakkeerinissamut 
tunngatillugu angusaqarusussuseqarluarnitsigut nutaa-
mik suliniuteqarnialerpugut. 

2019 2020 2021

Suliffeqarfimmi trust  
index inernerat 78  % 79  % n/a

”Sulisut taarserarpallaarunnaarnissaata anguniarne-
rani kissaatigaarput 2025 nallertinnagu pisiniarfimmi 
sulisutta minnerpaamik 17,5%-iisa ilinniarsimasuunis-
saat, 2030-lu nallertinnagu 25%-inngornissaat.

 2030 nallertinnagu piginnaasatta pingaarnersaat ator-
lugit Kalaallit Nunaanni kiffartuussinermi niuertarfe-
qarnermilu ilinniagarineqarsinnaasunik pitsaanerpaanik 
ineriartortitsissaagut – Brugseni aqqutissiuussisoralugu. 

Anguniagaq tamanna imaannaanngitsuuvoq, nunatsin-
nilu nunanilu allani periusissiukkamik suleqateqartaria-
qassaagut, siunissarli ungasinnerusoq eqqarsaatigalugu 
qularutiginngilarput suliatigut piginnaasalinnik ilinniar-
simasunillu sulisoqarnissamik nammineq pisariaqarti-
tatsinnik matussusiiginnarnani allatiguttaaq iluaqutaa-
jumaartoq.

Suliniummik tamatuminnga suliaqarnitsinni aatsaat 
aallartilaaginnarpugut, tamannalu iluatsisikkumallugu 
periusissiukkanik nutaanik suleqateqalernissarput sulis-
sutigiuarparput. Ukioq 2021 Danmarkimi Brugsforenin-
gen Als og Sundevedimik suleqateqalernissamut periar-
fissanik ammaassiviuvoq. Piginnaasanik, ilinniartunik 
misilittakkanillu paarlaatseqatigiinnissamut periarfis-
sanik misissuissaagut, peqatigiilluta Kalaallit Nunaanni 
kiffartuussinermik niuertarfeqarnermillu ilinniarfittut 
pitsaanerpaajunissamik takorluukkatsinnik piviusunn-
gortitsiartuaarsinnaaniassagatta.
 
  
PISINIARFINNI SULISUT ILINNIARSIMASUT  
AMERLANERUSSAPPUT
Sulisut taarserarpallaarunnaarnissaannik suliffeqar-
fittut anguniagaqarnitsigut isumaqarpugut ilinniarsi-
masorpassuarnik sulisoqarluarneq angorusutatsinnut 
qanillissutigissallutigu. Misilittakkanit ersarippoq sulisut 
ilinniarsimasuusut aalajaannerusartut ukiunilu amerla-
nerusuni sulisartut. Aammattaaq takusinnaavarput su-
lisut ilinniarsimasut misilittagaqartullu sulisunik allanik 
toqqissisimanerulersitsisartut. Taamaattumik siunissami 
sulinitsinni sulisutta akunnermusisartut qaffassarnis-
saannik aallussinerorusuppugut. Tamatumunnga tun-
ngatillugu anguniagassatut aalajangiunneqarsimasut 
angujumallugit ilinniagaqarsimanngitsut ilinniarsi-
masunngortut amerlanerusarnissaannut periarfissar-
siussaagut. 

Suliaqarfimmi tamatumani periusissiukkamik suliaqar-
nissamut suli pilersaarusiortoqanngilaq. Suliaqarfimmi 
tamatumani paasissutissanik isumaginninnermik kater-
suinermillu eqqumaffiginerunissaa anguniagaraarput.

Suliffeqarfittut ineriartorfiusutut sulisuvut massakkor-
piaq amerliartorput. Tamanna pisiniarfinnik nutaanik 
ammaanernik ingerlatseriaatsinilluunniit pioreersunik 
allanngortitsinermik pissuteqarsinnaavoq. Ineriartor-
nerit taakku amerliartussutaangaarput. Kisitsisitigut 
kinguariartoqaraluartoq ukioq 2021 suliaqarfimmi ma-
tumani siuariarfigilluarsimasatsitut isigaarput. 

 
PISORTATUT ILINNIARFIMMIK ”SUUGAQ-”MIK 
NAAMMASSINNINNEQ
Suliffeqarfipput pisortatut sulinermi tatiginninnermik 
tunngavilimmik suleriuseqarfiuvoq. Oqaatsit pin-
gaartitavut soorlu unneqqarissuseq, tatiginassuseq, 
nakimaarneq ammanerlu sulisutta pitsaanerpaamik 
suliffeqartinnissaannut pingaaruteqarluinnarput. Tati-
geqatigiinneq ajornartorsiutinik iliuuseqarfiginnilluar-
nerunissamut tunngaviliisartutut isigaarput, tamannalu 
sulisut tamarmik immikkut tunniusimanerulissutigissa-
vaat akisussaaffillu pisortamiit sulisumut tunniulluarne-
runeqartassalluni. Misilittakkanit erserpoq tamannat-
taaq angusaqarluarnerutitsisartoq.

2021-mi suliffeqarfiup iluani pisortanik pikkorissartitsi-
neq ”Suugaq” naammassivarput. Pikkorissartitsinermik 
tamatuminnga ingerlatsinitsigut suliffeqarfimmi aqut-
sisut inissisimaffinni assigiinngitsuniittut nakussassaa-
taasumik piginnaanngorsaataasumillu ukiuni marlunni 
ilinniartinnissaat qulakkeerparput. Suliffeqarfimmi 
aqutsisut katillutik 33-t ilinniakkamik tamatuminnga 
naammassinnipput. Ima aaqqissuunneqarsimavoq 
aqutsisut qullersaqarfimmiittut pisiniarfinniittullu sulif-
feqarfitsinni aqutsisutut pitsaanerpaamik sulisinnaanis-
samut immikkoortortani tallimani piareersarneqarlutik. 
Peqataasut tamarmik tamanna inuttut ilinniarfigisi-
maqaat. Pingaaruteqarsimavoq qulakkiissallugu maani 
aqutsisut ullut tamaasa sapinngisaminnik tunniussa-
qarsinnaaniassammata imminut pillutik allanullu tun-
ngatillugu eqqortunik ilisimaqarnissaat. Pikkorissarneq 
Nuummiunerusoq ingerlanneqarpoq, pisariaqarnerali 
naapertorlugu videukkut aamma ingerlanneqarluni. 

Ilinniakkamut ilagitillugu ukiut marluk taakkua in-
gerlaneranni peqataasut tamarmik ataasiakkaarlutik 
coacheqartarsimapput videukkullu Suukkami eqimat-
takkuutaarlutik ataatsimeeqatigiittarsimallutik. 

Nuannaarutigaarput maanna maani pisortartavut, 
nutaanik sakkussaqarlutik, sulisutsinnut suliffimmi suli 
pitsaanerusunik avatangiisigissaartitsisinnaammata. 
Suliffeqarfittut uagutsinnut pingaaruteqarpoq inummik 
pingaarnerpaatitsilluta sulinissarput. Suliffeqarfimmi 
aqutsisut pingaartittuarnissaat sulisut sulisoriinnarnis-
saannik sulissuteqarnermut tunngatillugu pingaarute-
qarluinnartutut isigaarput.

Paasis-
sutissat 

2020

Paasis-
sutissat 

2021
Nassuiaat

Brugsenip pisiniar-
fiini sulisut ilinni-
arsimasut procen-
tinngorlugit

13,5  %
52-it 

385-iniit

12.98%
57-it 439-

niit

Anguniagaq: 
2030 = 25  %

Anguniagaq: 
2025 = 17,5  %

30

”Pisiniarfiutitta avatangiisinut sapi- 
nngisamik annikinnerpaamik sunniuti- 
piloqarnissaa qulakkeerusupparput

AKISUSSAASSUSEQARTUMIK ATUINEQ  
TUNISASSIORNERLU  
Kalaallit Nunaanni suliffeqarfiit annersaata ilaattut 
pingaaruteqarsoraarput pinngortitarsuarmut alianaat-
sumut illoqarfigisanilu avatangiisinut akisussaassuse-
qarluni iliuuseqartarnissaq. Nunarsuarmi anguniakka-
mut 12-imut tunngatillugu periusissiukkamik suliatsinni 
anguniagarput tassaavoq suliffeqarfitta sunniute-
qarfiini pitsanngorsaavigisinnaasatsinnik nutarsaa-
vigisinnaasatsinnillu nassaarnissaq, Kalaallit Nunaa-
ta suliffeqarfittalu iluaqutigisassaannik. Suliatsinni 
pisussaaffigaarput suliffeqarfitta Kalaallit Nunaanni 
pinngortitarsuarmut sunniutipiluinik annikillisaanissar-
put. Taamaaliorpugut tamanna suliffeqarfiup avataani 
iluanilu siunertaqarluarmat.

Piffissap ingerlanerani Kalaallit Nunaat nunani tama-
laani avatangiisinut tunngatillugu najoqqutarineqar-
tunut naleqqussariartuaartoq takuarput, sulili pitsann-
gorsaanissamut periarfissaqarluaqaaq. Taamaattumik 
Naalakkersuisut 2020-2031-mut eqqagassat pillugit 
iliuusissamik pilersaarusiaat atorluarusullugulu taper-
sersorusullugulu sunniuteqarfigerusupparput, Kalaallit 
Nunaat eqqakkanik isumaginninnermi atoqqiinermilu 
aaqqiissutinik ullutsinnut naleqquttunik atuinerujar-
torniassammat. 

Akisussaassuseqartumik atuinermi tunisassiornermilu 
suliniuteqassaagut pisiniarfiutitsinni periusissiukkamil-
lu suleqatigisatsinnut tunngatillugu iliuuseqarnitsigut.    

 PISINIARFIUTIVUT KALAALLIT 		
	 NUNAAT MINGUINNERUSOQ
Pisiniarfiutivut ullut tamaasa eqqagarpassuaqartarput 
Kalaallit Nunaanni pinngortitarsuarmut peratarsin-
naasunik. Pappit plastikkillu nioqqutissanik isuma-
ginninnermi nerisassiornermilu pissusissamisoortumik 
annertuumik atugaammata nerisassanik pisinianut 
tuniniartakkatsinnik isumannaatsumik suliarinneriaa-
seqarpugut. Taamaattumik pisiniarfiutitta eqqakkanik 
iluamik, mingutsitsinissamut aarlerinartoqalernis-
saanik annikillisaataasumik, isumagisarnissaannut 
imaannaanngitsumik akisussaaffeqarpugut. Nunali 

tamakkerlugu eqqakkanik isumaginneriaaseq maanna 
atuuttoq pissutigalugu eqqakkatta pinngortitarsuar-
mut pisarnissaat amerlasuutigut pinngitsoortissinnaa-
sanngilarput. Tamanna Kalaallit Nunaanni eqqakkanik 
maanna isumagineqartumi eqqagarpassuit illoqarfiit 
eqqaaveqarfiinut pisarnerannik pissuteqarpoq, sumiif-
fiit ilaanni ikuallaaveqanngimmat. 
 
Tamanna naammaginanngilluinnartutut isigaarput, 
2019-illu naalerneraniilli Coop Danmark isumaqatigiis-
suteqarfigaarput suliffeqarfiup eqqagaanik, soorlu pal-
lenik qisunnik, plastikkinik akimut ersitsunik pappinillu, 
Danmarkimut nassiussisassasugut atoqqinneqaqqul-
lugit. Taamaalilluta qulakkeertarparput pisiniarfiup 
eqqagaasa ilarpassuisa pinngortitarsuarmut pisann-
ginnissaat. Eqqakkat contai-
nerit Danmarkimut nassiu-
teqqinneqartartut ilaanni 
ataatsimut isumannaarlugit 
poortorlugillu nassiunneqar-
tarniassammata pisiniarfinni 
tamani pappinik naqiteru-
teqarpoq eqqaaveqarlunilu. 
Containerit Danmarkimut 
pigaangata Coop Danmar-
kip suleqataasalu eqqakkat taakkua tassanngaanniit 
isumagineqarnissaannut akisussaalertarput, eqqakkat 
piujuartitsilluni atoqqiinerni assigiinngitsuni atorne-
qarniassammata. 

Ukioq manna pappit tonsinik qanoq amerlatigisunik 
atoqqitassatut Danmarkimut nassiussisarnerput 
pillugu paasissutissanik katersuinermi suleriaatsinik 
tunngaviliivugut. Kisitsisilli plastikkimik akimut ersitsu-
mik qanoq atsigisumik nassiussisarnitsinnut tunngasut 
pisinnaasimanngilavut. Ukiumi 2022-mi suleriaasilior-
nissarput sulissutigaarput. Kissaatigaarput pisiniarfim-
mit eqqakkanik atoqqiinermi aaqqiissutissaq tamanna 
Kalaallit Nunaanni eqqakkanik isumaginninnerup 
ullutsinnut naleqqunnerulernissaata tungaanut atuin-
narneqarumaartoq. Isumaqarpugut Kalaallit Nunaanni 
pinngortitarsuarmi pisariaqanngitsumik eqqagaqann-
ginnissaa qulakkeersinnaagipput Coop Danmarkimut 
suleqatigiissutissatut isumaqatigiissutitta atornera-
tigut, tamannalu ilutigalugu nioqqutissani nutaani, 

soorlu plastikki atoqqinneqarsinnaasoq atornerullugu 
tigummivilinnik nutaanik puussialiani, plastikkinik 
pappinillu atueqqinnermi tapiissuteqarluta. Eqqakkalli 
taakkua nuna tamakkerlugu siunissami atoqqiinermik 
aaqqissuussisoqassappat tamatumani atoqqinneqar-
nissaat ilippanaateqarluartutut isigaarput.

NAQITATIGUT PILERISAARINEQ – DIGITALIUSUT 
SIUNISSAMI AAQQIISSUTISSAAPPUT
Suliffeqarfittut sivisuumik eqqumaffigisimavarput pile-
risaarinermi pappimik pappiaqqanillu atuinitta ava-
tangiisinut ajoqutaanera. Pilerisaarinivut suliffeqarfiul-
lu iluani pisiniarfimmik ingerlatsinivut ukiut tamaasa 
pappiararparpassuarnik atuiffiusarput. Tamanna 
pitsanngorsaavissatut isigaarput. 

Suliffeqarfik pappiaqqamik qanoq atuitiginersoq ta-
makkiisumik misissuivigiumallugu suliffeqarfiup iluani 
suleriaatsinik, tamarmik erseqqissumik tunngavissii-
nissamut iluaqutaasussanik siunissami atuinikinneru-
nissap suliniutigineqarnissaanik tunngavissiisinnaasu-
mik, pilersitsivugut. Ukioq manna suliffeqarfitta iluani 
kvartalini tamani pappiaqqanik qanoq atuitiginerput 
tamakkiisumik misissuivigisinnaasimavarput, tamanna-
lu siunissami periusissaqarluta ajornartorsiutip iliuuse-
qarfiginissaanut periarfissaqalissutigaarput.   
 
Tunngavissamik tamatuminnga inisseereerluta ukiumi 
tulliuttumi periusissatut anguniagassinnissarput sulis-
sutigissavarput, anguniakkat taakku 2030-p tungaanut 
suliniutimi matumani angusaqarluarnissatsinnut qulak-
keerutaassammata. 

2020 2021 Nassuiaat

Aviisit naqitikkat  
amerlassusii

1.385.300 1.287.100

Suliffeqarfiup avataani 
aviisini quppernerit pilerisaa-
riffiit katillugit amerlassusii 
tonsinngorlugit

64 tons 62,8 tons

Naqitatigut pilerisaarutinut 
akitsuutit akilikkat  
koruuninngorlugit

320.000 kr. 314.014 kr.

Quppernerit suliffeqarfiup 
iluani printikkat

Quppernerit 
21.734

Quppernerit 
105.259

Kisitsit naatsorsorneqarpoq taamaallaat 
Q3 aamma Q4 aallaavigalugit printerit 
siornatigut naatsorsuisinneqarsimann-
gimmata.

Plakatit suliffeqarfiup iluani 
printikkat amerlassusii

Nuuk  
Ca. 3303,98m2*

Qaqortoq
1407,5 m2

I alt = 4711,48 
m2

Nuuk 
Ca. 1794,3 

m2*

Qaqortoq
533,7 m2

I alt = 2328 
m2

*Printeri Nuummiittoq ukiup aallar-
tilaarnerani taarsertariaqarsimavoq 
atuinermillu paasissutissat printerimi 
pisoqqamiittut annaaneqarput. Kisitsisit 
taakku ukiumut ilivitsumut missiliuus-
saapput printerimi nutaami ullormut 
agguaqatigiissillugu atorneqartartunik 
tunngavillit. Taamaattumik paasissutis-
sat taakku ukiumi siuliani paasissutis-
sanut sanilliunneqarsinnaanngillat. 
Printerinik taakkuninnga uuttuinissamut 
suleriaasissiornissaq sulissutigaarput. 

”Taamatut iliuuseqarnitsinni 2022-imi  
ussassaarinermi naqitani quppernerit 3.759.000 
naqinnginnissai avatangiisinut iluaqutaas-
sapput. Taakkulu atuinnginnermut 14.400 kg 
CO2e-mik naleqarput.

Niuertarfeqarfittut pilerisaarutinik sunniuteqarluar-
tunik atuisariaqarpugut, taakku tuniniaanermi oqaa-
tigerusutavut sapinngisamik innuttaasunut amer-
lanerpaanut anngussisinnaammata. Taamaattumik 
sapaatit-akunneri tamaasa akikillisanik aviisinik na-
qitanik saqqummersitsisarpugut, taakkulu illoqarfinni 
Brugsenilinni tamani agguaanneqartarput. 

2019-imiilli naqiterivik Danmarkimiittoq naqiterinermi 
mingutsitsinnginnermut pitsaanerpaanik uppernarsaa-
tilik atortarparput. 

Aalajangiusimavarput pilerisaareriaaseq taman-
na niuertarfiutitsinnut pingaaruteqarluinnartillugu 
avatangiisinik sapinngisamik mingutsitsinnginner-
paasariaqartoq. Tamatuma saniatigut naqitatigut 
pilerisaarinermik pisariaqartitsineq malinnaavigeqqis-
saarusupparput, aaqqiissutit digitaliusut arlallit aqquti-
galugit ilaasortanut pisiniartartunullu anngussisinnaa-
leriartornerput ilutigalugu naqitatigut pilerisaarinermik 
annikillisaaniassagatta. 

2021-mi nutaanik digitaliusunik aviiseqalernissaanik 
pilersaarut sulissutigisimavarput, pilersaarullu tamanna 
2022-mi atulissavarput aaqqiissutitsinnik digitaliusunik 
nuannaarutiginnilersitsiumalluta aviisinilu quppernernik 

naqiterneqartartunik ikilisaajumalluta. Pilersaarutigine-
qarpoq digitaliusumik akikillisanik aviisiliortoqassasoq 
silarsuatsinni digitaliusumi ilorrisimaarnartussamik. 
Aviisit taakku akikillisanik, siornatigut pilerisaarutitsinni 
naqitani akikillisanik aviisimi sapaatip-akunneranoortu-
mi ilassutitut ilanngunneqartartunik, imaqartassapput. 

2022-mi misilittakkavut naqitatigut pilersaarutini qup-
pernernik suli ikilisaanerusinnaasunik nutaanik suliniu-
teqarnissamut atussamaarpavut. 

ILAASORTAANEQ AAQQIISSUTILLU DIGITALIUSUT
Peqatigiiffiugatta ilaasortalik qinersiffiusartoq ullutsin-
nilu pissutsinut malinnaasoq kissaatigaarput ilaasorta-
vut iluanaarutissanik periarfissanillu ullutsinnut nale-
qquttunik neqeroorfigisarnissaat. Ilaatigut taamatut 
neqerooruteqartarpugut pilerisaarinermi digitaliusunut 
nuukkiartortunut. 

Ullumikkut naqitatigut pilerisaarutigisartakkatta 
saniatigut digitaliusunik amerlanernik qinigassaqartit-
sivugut. Aaqqiissutinik digitaliusunik ilaasortatsinnut 
pisiniartartunullu pilerisaaruteqarlutalu takussutissii-
sarnikkut neriuutigaarput atuisartut naammattumik 

2020 2021
 % naam-
massine 
qartut

Anguniagaq Nassuiaat

Akissarsialerissutit 
digitalinngortinne-
qassapput

5 %
100 %  

ukiumi 
2023-mi

Naammassinnermut procenti 
immikkoortortani naleqquttuni 
missiliuussaq aallaavigalugu naat-
sorsorneqarpoq.

Akiligassanik bilag-
inillu suliarinner-
iaatsit digitalinn-
gortinneqassapput

40 %
100 %-imik 

ukiumi 
2025-mi

Naammassinninnermut procenti 
immikkoortortani naleqquttuni 
missiliuussaq aallaavigalugu naat-
sorsorneqarpoq.

Suliffeqarfiup iluani 
printerini pappi-
aqqanik atuineq 

Qup-
pernerit 
prin-
tikkat 
amer-
lassusii: 
323.095

Qup-
pernerit 
printikkat 
amerlas-
susii 
528.751

0 % Aalajanger-
neqanngilaq

Maanna sulinitsinni aallaavis-
satsinnik tunngavisseereeratta 
suliffeqarfitsinni pappiaqqamik 
atuinitsinnik annikillisaanerput 
aallartissinnaanngorparput.

26.15838.001
ullumikkut 24.688-inik ilaaso-

rtaqarpugut
naatsorsueqqissaartarfik naap-

ertorlugu illoqarfinni taak-
kunani innuttaasut katillutik 

38.001-iupput.

25.179
Brugseni app-imillu atuisartut 

17.000-it missaanniipput

amerlassusillit digitaliusunut nuutsissinnaassallugit 
pilerisaarinermi aaqqiissutinut digitaliusunut nuukkiar-
tuaarneq imminut akilersinnaaniassammat. Massak-
korpiaq tamatumunnga tunngatillugu anguniakkamik 
aalajangersimasumik tamanut nalunaaruteqarnissa-
mut piareersimanngilagut. Taamaakkaluartoq angu-
niakkatsinnik suliangaatsiamillu aallarteriikkatsinnik 
erseqqissaanissarput pingaartipparput.

Ilaasortatta attaveqaatinut digitaliusunut nuunnis-
samut taakkuninngaluunniit atuiuarnissamut ka-
jumissitinniarlugit periusissiorpugut. Aaqqiissutinik 
digitaliusunik atuinissamut kajumissisitsisinnaane-
rujartortilluta naqitatigut pilerisaarutit ikilisinnissaat 
imminut akilersinnaaneruleriartussaaq.

2021-mi ilaasortatsinnut tamanut app-itsinnik ineriar-
tortitsinerput ingerlatiinnarparput. Aaqqiissutissanik 
pisiniartartunut digitalitigut iluanaaruteqarnerulis-
sutissaannik sulissuteqartoqarpoq, aaqqiissutissallu 
taakku aamma Brugsenip unammillertaannit allaane-
russutaassapput. 2021-mi værdikuponinik digitaliusunik 
atulersitsivugut ilaasortat ilaannik immikkut ittunik 
akikilliliivigitinnissamut ilaasortanullu katersugassanik 
Divi Plussinik katersugaqarnerunissamut periarfissa-
qalersitsisunik. Neriuutigisimavarput taamatut aaq-
qiissuteqarnikkut silarsuatsinni digitaliusumi atuine-
rusoqalissasoq. Paasinarsivoq iluatsilluarsimasugut. 
Værdikuponit digitaliusut nutaat saniatigut allarpaa-
lunnik 2022-mi saqqummiunneqartussanik suliniute-
qarsimavugut. 
 
Brugseni 26.158-inik atuisunik ilaasortaqarpoq, 2021-
milu Brugseni app-i atortuni immikkoortunik 25.179-ini 
atulersinneqarsimavoq.

PRINTERINI PAPPIAQQANIK ATUINEQ 
Taamatuttaaq KNB ussassaarinermi, akissarsiat 
akiligassallu allagartaat il.il. printerinermi atuingaat-
siarpoq. Taamaattumik matumani annikillisaanissa-
mut periarfissanik misissuinissaq naleqqussoraarput, 

suliffeqarfimmi tamarmi pappiaqqanik atuinitsinnik 
annikillisaaniarsariniassagatta. 

Suliffeqarfiup iluani pappiaqqanik atuinerput 2030 
nallertinnagu procenterpaalunnik annikillisikkusuppar-
put. Annikillisaassagutta aallaavitsinnut tunngavissior-
toqartariaqarpoq. Kisitsisit siornarnisat aallaavigalugit 
taamaaliortoqarsinnaasimanngilaq paasissutissat 
q1-imeersut q2-meersullu piginnginnatsigit. Ukioq man-
na maanna tamakkiisumik tunngavisseereersimaler-
pugut suliffeqarfiup iluani pappiaqqamik atuinikilli-
saanissamik periusissiukkamik anguniagaqarnissamut 
aallaaviusussamik. Ukioq tulliuttoq periusissiornissamut 
suliaqarfimmilu tamatumani annertuumik anguniagas-
sinnissatsinnut atussamaarparput. 

Ukioq manna 2030-mut aalajangersimasunik angunia-
gassissinnaasimanngikkaluarluta pappiaqqamik atui-
nikillisaavigerusutavut suussusersisimavavut. Pappiaq-
qanik printeriniittunik atuinikillinissamik anguniagarput 
angujumallugu anguniakkatsinnut qanilliartussutigisin-
naasorisavut marluk misissuiffigaavut.  

2023 nallertinnagu akissarsianik suliaqarnerit tamar-
mik 100%-imik digitaliusunngortinneqassapput

2025 nallertinnagu akiligassanik bilaginillu suliarinne-
riaatsit 100%-imik digitaliusunngortinneqassapput
 

	 NERISASSANIK EQQAANNGINNERUNEQ  
	 – SIUNERTAQARLUARPOQ
Nunarsuarmi anguniakkamut 12-imut tunngatillugu 
suliarineqartuni naalagaaffiup pingaartitaasa ilagaat 
niuertarfiit atuisullu nerisassanik eqqaanerata 2030 
nallertinnagu innuttaasumut ataatsimut agguaqati-
giissillugu affaannanngortinneqarnissaa. Suliffeqarfit-
tut kissaatigaarput tamatuminnga tapersersuiniarluta 
matumani sunniuteqartarnerput annertummat. 

Niuertarfeqarnermi nerisassanik eqqaanerpiarmik 
aallussineq aningaasaqarnikkut kajumississutissarta-
qarluarpoq, eqqarneqartartut tamarmik aningaasatigut 
imminut akilersinnaasanngimmata.  

Quersuatsinnik inniminnikkatsinnillu aaqqissueriaat-

2020 2021

Brugseni app-i atortuni immik-
koortunik ima amerlatigisuni 
atulersinneqarsimavoq 

23.455 25.179

”Nerisassanik nassiussuisartutut  
nerisassanut – tunisassiarineqarneranniit  
puuguttamut pinerat tikillugu  
– akisussaaqataavugut.  



sitsinnik ingerlaavartumik pitsanngorsaaniarsarivugut 
nioqqutissanik eqqortunik amerlassusilinnik pisiniarfin-
nut inniminniisoqartarniassammat. Tamanna imaan-
naanngilaq, pitsanngorsaasinnaajuartoqartassaarlu. 
Taamaattumik pisiniarfinni tamani periutsit quersuar-
miittuutillu ingerlaavartumik malittarineqartarput.

Tamatuma saniatigut tunisassiorfigisatsinnik pitsan-
ngorsaaniarsarivugut nerisassat naammattunik pigi-
neqarnissaannik malittarisassat tamarmik malinne-
qarniassammata tunisassiarineqartullu amerlassusii 
tuniniarneqarsinnaasunut naapertuunniassammata. 
Tamanna unamminiarnartuujuarpoq, ingerlaavartumillu 
malittarineqartarpoq.       

Pisiniarfiutivut tamarmik nillataartitsiveqarput pi-
siassanik qaangiuttuungajalersunik, taamaattumillu 
iginneqannginneranni akikillingaatsiarneqartartunik, 
tuniniarneqarlutik. Niuertarfittut nerisassanik tuniniaa-
nermut tunngatillugu sukannersumik killilersugaavugut. 
Pissutsit taama ipput atuisartup nerisassatigut isuman-
naatsuunissaa qulakkeerniarlugu. Taamaattumik neri-
sassanik qaangiuttoorsimasunik annerusumik minneru-
sumilluunniit eqqaasartussaavugut.

2022-mi atuisut nerisassanik eqqaannginnerunissaat 
aallutissavarput. Pilerisaarutivut digitaliusut aqquti-
galugit immikkut paasissutissiissamaarpugut, atuisup 
eqqumaffiginninnerulernissaa pitsaanerusunillu aaq-
qiissuteqarnissaa anguniarlugu. Tamatuma saniatigut 
suliaqarfimmi tamatumani suleqatigisinnaasatsinnik 
ujaasimisaarpugut atuisut angulluarnerusinnaaniassa-
gatsigit. Pisiniarfiutivut tamarmik kajumissaarneqarput 
illoqarfimminni angusaqarfigilluarsinnaasaminnik, neri-

sassanik eqqaannginnerunissamut tunngatillugu isuma-
qarluarsinnaasumik, suleqateqarniaqqullugit. Matumani 
maligassaalluarput Brugseni Qinngorput pisiniarfik 
hiisternermik ilinniarfimmik eqqaminniittumik suleqate-
qalersoq, iffiat naatitallu asiulersut igiinnarneqanngin-
nissaat qulakkeerniarlugu.

Kalaallit Nunaanni niuertarfeqarfittut nerisassanik 
eqqaanermik ajornartorsiuteqarpugut nassiussuinermi 
assartuinermilu pilersartunik. Nerisassanik eqqakkatta 
annersaat containerinik nunatsinnut assartorneqarne-
ranni kukkusumik suliarineqarsimasunik pissuteqarput. 
Arlaleriarluta misigisarparput inuussutissat pitsaassu-
siannik qulakkeeriniarnermik pissuteqartumik nerisassa-
nik tonsinik arlalinnik igitsisariaqartarluta. 

Ajornartorsiutit taakku arlaleriarluta iliuuseqarfigisin-
naanngilluinnarsimavavut nioqqutissat systemitsinni 
tiguneqannginneranni taakkuninnga suliarinneriaat-
simik pissuteqartarmata. Pisiortorfigisartakkavut, 
umiarsuaatillit assartuisartullu uagutsinnik sullissisartut 
allat ingerlaavartumik attaveqarfigisarpavut ingammik 
nillataartitassanik qerisunillu assartuinermi peqqissaar-
tumik nakkutilliinissap pingaaruteqassusianik erseqqis-
saaviginiarlugit. Aammattaaq ajornartorsiutit taama 
ittut atuutileraangata suliarinneqataasut tamaasa 
akisussaaqataatinniarlugit inatsisitigut pisinnaatitaaf-
fitsinnik atuisarpugut.  

2020 2021 Nassuiaat

Eqqaanerit katillugit  
(paarnanik naatitanillu)

2.300 t. 
kr.

Eqqaanerit katillugit 
(sunilluunniit aamma 
paarnanik naatitanillu)

9.559 t. 
kr.

Nerisanik eqqakkat 
katillugit

10.388. t. Suliffeqarfimmi nerisassarpianik eqqaanitsinnik naatsor-
suisinnaajumalluta ukioq manna suleriaatsinik pilersitsi-
sinnaasimavugut. Massakkorpiarli taakkua annertussusii 
kilonngorlugit suli paasissutissiissutigineqarsinnaanngi-
laq. Suliaqarfimmi matumani paasissutissanik atuisin-
naanitta pitsanngorsarnissaanik sulissutiginninnerput 
ingerlatiinnassavarput, nerisassanik eqqaanitsinnik 
annikillisaanermik periusissiukkamik suliaqartoqarnissaa 
qulakkeerniassagatsigu.

Ukiumi matumani kisitsisit 2020-mi kisitsisinit qaffasin-
nerungaatsiarput, tamannalu nassiussinermi naatsor-
suutigeriinngisanik pisoqarnerata saniatigut pisiniarfinni 
kukkusumik aalajangiinermik ajornartorsiuteqartoqar-
neranik pissuteqarpoq. Naatsorsuutigineqarpoq kisitsit 
tamanna ukiumi tulliuttumi qaffaqqikkumaartoq pisini-
arfiutivut illoqarfiit pingaarnersaanni ataatsimik ilassa-
gatsigit. 

Suliffeqarfittut kissaatigaarput avatangiisinut 
ajoqutaannginnerulernissarput. Suliami tamatumani 
periusissiornissap pingaaruteqassusia ilisimaarivarput, 
ukiorlu manna Brugsenip avatangiisinut sunniutaanik 
misissuinerput aallartereerparput. Suliaq tamanna 
imaannaananilu sivisuvoq, sukumiisunik paasissutis-
saqalerneranik angusaqarfiusussaalluni suliffeqar-
fiullu sutigut avatangiisinut ajoqutaanerpaanera-
nik paasisaqarfiussalluni. Suliffeqarfimmi tamarmi 
CO2e-mik aniatsitsinitta misissuiffigilluarneratigut 
suliaqarfinni ajoqutaasinnaasuni silap pissusianut 
avatangiisinullu iluaqutaasumik iliuuseqarnissamut 
periarfissaqassaagut.

KALAALLIT NUNAANNI INUUSSUTISSARSIORNERUP 
ILUANI SILAP PISSUSIANUT TUNNGASUNIK NAATSOR-
SUINEQ
Nalunaarsueriaaseq greenhouse gas (GHG) suliffeqar-
fitta gassinik kissakkiartortitsisunik aniatitsineranik 
misissueriaatsitut atorniarlugu aalajangerpugut. Gas-
sinik avatangiisinut toqqaannartumik sunniutipiloqar-
tunik ajoqutaasunillu aniatitsinermik suliaqariaaseq 
tamanna nuna tamalaani akuerisaavoq. 

Brugseni Kalaallit Nunaanni suliffeqarfinnik an-
gisuunik allarpaalunik naligiissumik suleqateqarluni 
Kalaallit Nunaanni inuussutissarsiornermi silap pis-
susianut tunngasunik naatsorsuinermut atatillugu 

assigiiaartunik periaaseqartoqarnissaanik qulakke-
erinissaq siunertaralugu attaveqatigiilersitsisimavoq. 
Taamaaliortoqarsimavoq Kalaallit Nunaanni suliffe-
qarfiit peqatigiillutik nunatta aaqqiissutinik Kalaallit 
Nunaata tamarmi iluaqutissaanik periusissiukkamik 
suliaqarnissamut iluaqutissanik malittarisassiaqarnis-
saanik qulakkeeriniassammata. Tassa, taakkua atta-
veqatigiinnerannut atatillugu aalajangiunneqarpoq 
nalunaarsueriaaseq GHG aqutsinermi atorneqassasoq, 
suliffeqarfiit kisitsisaataat tamarmik imminnut nali-
giissarneqarniassammata. Neriuutigaarput tamanna 
Kalaallit Nunaata inuiaqatigiinnut tamanut, silap 
pissusianut tunngatillugu sulineranut tunngavissiillu-
arsinnaassasoq. Isumaqarpugut inuussutissarsiornerup 
iluani suleqateqaleraangatta tamanna iluatsilluarnis-
samut aallaavissaasartoq.

AVATANGIISINUT  
SUNNIUTIVUT  
– SULIFFEQARFIUP 
CO2e-MIK ATUINERA

SCOPE 3
Upstream

Suliffeqarfiup toqqaannanngikkaluamik allatigut 
aniatitsineranut tunngassuteqarpoq. Matumani 

GHG-protokollip suussutsit 15-t naliliiffigisassatut 
inaalippai. Suussutilli tamaasa suliffeqarfitsinni 
atuuttussanngortissinnaanngilagut. Brugsenip 
sussuutsit uku ukkatariniarlugit aalajangiuppai. 

SCOPE 1
Toqqaannartumik

Suliffeqarfiup toqqaannartumik aniatitaanut 
tunngassuteqarpoq. Suliaqarfiit tamarmik ani-
atitsinerannik suliffeqarfiup 100 %-imik akisus-

saassuuffii.

Nioqqutigisat pisiat

Suliamut atatillugu angalanerit

Assartuineq nassiussuinerlu

Sanaartukkanik pigisat

qerititsivinnit nillataartitsivinniillu 
aniatitsinerit 333.370 kg CO2e-p nalinganut

85 kg R404A 

Kiassarneq

Biilit

NALUNAARSUERIAASEQ GHG   
Nalunaarsueriaaseq GHG naatsumik allaaseralugu 
tassaavoq suliffeqarfinnut CO2-mik assigisaanillu 
(CO2e) aniatitanik misissueriaaseq nunani tamalaani 
akuerisaasoq. Misissueriaatsimi tamatumani assigiinn-
gitsunik pingasunik ”scope”-eqarpoq, immikkoortunilu 
taakkunani pingasuni suliffeqarfiup gassinik kissakki-
artortitsisunik aniatitai CO2e-nngortillugit agguarne-
qarneqarput.

Scope 1 uliffeqarfiup toqqaannartumik aniatitaanut 
tunngavoq. Suliaqarfinnut suliffeqarfiup gassinik kis-
sakkiartortitsisunik aniatitsitanik 100%-imik aqutsisin-
naaffigisaanut tamanut tunngavoq.

Scope 2 suliffeqarfiup toqqaannanngitsumik aniatitaa-
nut tunngavoq. Tassani pineqarput nukik kiassaateqar-
fimmillu kissaq nunagisami/illoqarfigisami pisiortorfi-
gisartakkanit pisiarineqartartut tamarmik. 

Scope 3 suliffeqarfiup toqqaannanngitsumik aniatitaa-
nut allanut tamanut tunngavoq. Matumani assigiinn-
gitsut 15-it eqqarsaatigisariaqakkatut aaqqissuunne-
qarput. Eqqarsaatigisariaqakkalli tamarmiunngitsoq 
suliffeqarfinnut tamanut atorsinnaapput. Tassa suliffe-
qarfiup nammineq naliligassaraa 15-it taakkua arlaat 
sorliit aallutissallugit siunertaqarluarnerussanersoq.      

Misissuineq tamanna suleriaaserissagaanni suliffeqar-
fiup iluani ingerlatseriaatsinik allannguisoqangaat-
siartariaqarpoq paasissutissanillu katersueriaatsinik 
nutaanik tunngaviliisoqartariaqarluni. Taamaattumik 
Brugsenimi aalajangerpugut ukioq manna “Scope 
1” aamma “Scope 2” aallunniarlugit suliffeqarfittalu 
iluani aniatitavut paasisaqarfigereerlugit Scope 3-mik 
misissuiumaarluta. Ukioq manna anguniakkatsitut 
tamakkiisumik misissuinngilagut paasissutissanik 
katersueriaatsit arlallit aatsaat ukioq manna tunnga-
vilerneqarmata. Ukioq manna nalunaarusiami paasis-
sutissanik katersorsinnaasimasatsinnik saqqummius-

Toqqannanngitsumik

SCOPE 2
Innaallagissamik imaluunniit ungasianit kias-
sarnermik pisianit toqqaannanngikkaluamik 

aniatitsinernut tunngasuuvoq.

SCOPE 3
Downstream

Suliffeqarfiup toqqaannanngikkaluarmik 
aniatitseqataaneranut tunngassuteqarpoq. 

Tassaasinnaallutik pisiniartutta pisiami puui-
nik atuinerat eqqaaneralluunniit, nioqqutis-

sat illoqarfiit akornanni assartorneranni 
aniatitsinerit.

Ataatsimut innaallagissamik atuineq
6.246.833 kWh.

Ataatsimut kiassarnermik atuineq
3.692.170 kWh.

2021-imi ataatsimut aniatitsineq 
904.867 kg CO2e.

sipaakkat 2021-imi seqerngup nukinganik 
atuinermi 110.403 kg CO2e*.

Innaallagiaq Kissaq Co2e aniatitaq 
Ilulissat 478.200 kWh 712.625 kWh 4.787 kg

Sisimiut 2.055.570 kWh 868.625 kWh 106.399 kg

Nuuk 298.390 kWh 415.054 kWh 51.552 kg

Maniitsoq 298.390 kWh 415.054 kWh 367.077 kg

Paamiut - 199.666 kWh 159.510 kg

Narsaq - 193.266 kWh 10.042 kg

Qaqortoq - 640.827 kWh 53.165 kg

Nanortalik - 177.594 kWh 152.335 kg

Assartuineq nassiussuinerlu

Eqqakkanik isumaginninneq

*�Kisitsit tamanna missiliuussaavoq ukiup siuliani atuinermi kisitsisinik tunn-
gaveqartoq taamaattumillu eqqoqqissaartuunani. Sipaakkat taakku pillugit 
paasissutissanik katersueriaatsinik pitsaanerusunik tunngaviliiniarsarivugut.

Nalunaarsuutissartaqannilaq massakkut. Kingusinnerusukkut iluarsiivigineqassaaq. 

sissaagut tamatumalu saniatigut suliffeqarfittut silap 
pissusianut tunngasunik naatsorsuinitsinni piffissami 
takkuttumi sunik suliaqarfeqassanerluta takutissallu-
tigu.  

Anguniagaraarput suliffeqarfitta avatangiisinut sun-
niutai pillugit naammattumik paasisaqarnissarput 
CO2e-millu annikillisaanermi periusissiukkamik suliner-
put aallartissinnaaniassagatsigit. 

Niuertarfeqarfittut Scope 1-erput paasiuminarpoq 
aniatitsisunillu pingaarnersaasut pingasut ukuullutik: 
biilit arsartuutit, qerititsiviutitsinni/nillataartitsiviutit-
sinni erngarnerit kissarsuummillu uuliatortumik ininik 
kiassaaneq. Ukioq manna kiassaanerit innaallagiar-
tortuunngitsut nalunaarusiarisinnaasimanngilavut. 
Tamanna aappaagu nalunaarusiami pitsanngorsaa-
vigineqarumaarpoq. Tamanna ilutigalugu suliffeqar-
fiup biiliutaani kilometerinik nalunaaruteqarnermut 
suliffeqarfiup iluani suleriaasiliornissaq massakkorpiaq 

sulissutigaarput, nalunaarutigineqartut 2022-mi naat-
sorsukkani ilanngunneqarniassammata. Ukioq manna 
nillataartitsivitta ilaat ataaseq erngarsimavoq, ta-
mannalu Scope 1-imut kisitsisini takuneqarsinnaavoq. 
Pisiniarfiutitsinni tamani atortunik freonilinnik (R404A) 
atuinerput CO2e-mik atuinitsinni naatsorsuinermi kisit-
sisinik qaffassaataassaaq. Massakkorpiaq tamatumin-
nga iluarsiinissaq sulissutigineqarpoq.

Takussutissiami tulliuttumi takutinneqassaaq Scope 
3-mi aniatitatsinnik suliffeqarfiullu iluani maanna 
aniatitatsinnik misissuinitsinni aningaasartuuteqarfiit 
suut suliarissamaarnerivut. Scope 3-mik suliaqarnerput 
2022-mi aallartissavarput. Scopep tamatuma naatsor-
sornissaa ajornakusoornerussaaq, ilimagaarpullu ukiu-
ni tulliuttuni aaqqiivigisassanik imaannaanngitsunik 
ajornartorsiuteqarumaartoq. Matumanili iluatsitsinis-
sarput aalajangiusimavarput.



Ansvarlig virksomhedspraksis 
og etisk handel



Kalaallit Nunaanni suliffeqarfittut akisussaassuseqar-
luartutut pingaartipparput inuiaqatigiinnut iluaquta-
asinnaanissarput taamalu nunatsinnik siumukar-
titseqataalluta. Eqqumaffigaarpulli inuiaqatigiinnik 
allanngueqataasinnaanata suliffeqarfimmik ingerlatsi-
nitsinni ileqqorissaarnermik akisussaassusermillu atuut-
sitsinngikkutta. Inuiaqatigiinnut akisussaassuseqarner-
mi periusissarput nutaaq Nunarsuarmilu anguniakkanik 
17-inik periusissiukkamik suliaqarnerput suliffeqarfiup 
iluani ingerlatseriaatsitsinnik inuiaqatigiinnullu akuuffi-
gisatsinnut iluaqutaarusussutsitsinnik pingaartitsiffiup-
put.

Suliffeqarfiup iluani ingerlatseriaatsitsinnik ilisimaarin-
nittuarusuppugut inuiaqatigiinni kalaallini iluaqutaanis-
samik anguniakkatta anguniarneqarnissaat qulakkeer-
niarlugu. 

2021-mi FN-ip Global Impactiani, ileqqorissaarluni 
suliffeqarfinnik ingerlatseriaaseqarnissamik nunar-
suaq tamakkerlugu suleqatigiiffiusumi, ilaalerpugut. 
FN-ip Global Impactiani naleqartitaasut suliffeqarfitta 
suliffeqarfiup iluani inuttut pisinnaatitaaffinni, su-
lisut pisinnaatitaaffiini, avatangiisini peqquserlullunilu 
iluanaarniarnermik akiuinermi sunniuteqarluartussamik 
kultureqarnissamik aalajangiusimanninneranut as-
singulluinnarput. 
 

AARLERINARSINNAASUNIK MISISSUEQQIS-
SAARNEQ AAMMA DUE DILIGENCE
Kalaallit Nunaanni niuertarfeqarfittut nioqqutissa-
nik pisiniartaratta niuertutullu suliatta ilarujussuatut 
suliffeqarfinni nunatta avataaneersunit kiffartuunne-
qartaratta akuerisariaqarparput arlalinnik uagutsinnut 
aarlerinarsinnaasoqartoq avatangiisitsinnik ajortup 
tungaanut sunniuteqaqataaratarfigisinnaasatsinnik. 

Aarlerinarsinnaasut taakku akiorniarlugit due diligen-
ce-imik sulissuteqarnissamik (suliffeqarfiit allat isu-
maqatigiissuteqarfigitinnagit misissueqqaarnissamik) 
ukuninnga aallussiffiusunik tunngaviliinissarput ilun-
gersuutigisimavarput: 

Nunanit tamalaaneersunik  
nunatsinniittunillu niueqateqarneq

Inuttut pisinnaatitaaffiit 

Pissutsit inuiaqatigiinni atuuttut  
sulisullu atugarisaat 

Peqquserlulluni iluanaarniarnermik akiuiniarneq 

Avatangiisinut sunniutit silallu pissusia

Suiaassutsinik naligiissitsineq

Taakkuninnga sulissuteqarnikkut qulakkeerneqassaaq 
suliffeqarfimmik akisussaassuseqartumik ingerlatsineq 
suliffeqarfitta ilisarnaataani pingaaruteqartuarnissaa.   

”Ilisimaarilluinnarparput uagut 
suliffeqarfittut suliffeqarfitta 
iluani akisussaaffigisatsinnik 
nakkutiginninnginnerput inu-
iaqatigiinni kalaallini iluaquta-
avinniarnitsinni akornutigissa-
gipput.

ALLANNGUEQA-
TAANISSAMUT  
PERIARFISSAQARNEQ

NUNANIK TAMALAANIK NUNATSINNIITTUNILLU NIUEQATEQARNEQ
Suliffeqarfipput nunatsinni nunanilu tamalaani niuertunut nioqqutilinnik tunisassiortunik niueqate-
qarnani atasinnaanngilaq. Taamaattumik qulakkeerusupparput niueqatigiinnissamik isumaqatigiis-
sutitta suliffeqarfitsinnik tusaamanerlugaalersitsisinnaannginnissaat. Suliatsinni tamani ileqqoris-
saarluni suliffeqarfinnik ingerlatsisoqarnissaanik qulakkeererusuppugut.

Suliaqarfik Aarlerinarsinnaasoq Suliffeqarfiit suliniutaat

Supply chain
(pilersuisartut)

Niuertarfeqarfittut nerisassanik, 
atisanik atortorissaarutinillu nioq-
quteqartartutut pisiortortarfippas-
suarnik niueqateqarnissamik isu-
maqatigiissuteqartarpugut. Uagut 
Kalaallit Nunaanni suliffeqarfittut 
assigiinngitsorpassuartigut supply 
chainitsinnut toqqaannartumik 
attaveqannginnatta avatangii-
sinut, tunisassiornermut, inuttut 
pisinnaatitaaffinnut suliffeqarfit-
talu avataani sulisut atugaannut 
tunngatillugu toqqaannanngitsu-
mik sunniuteqapilunnginnissar-
put qulakkeeruminaassinnaavoq. 
Taamaattumik pingaartipparput 
pisiortorfigisatta ileqqorissaarluni 
suliffeqarfimmik ingerlatseriaase-
qarnissamik anguniagaqarnerannik 
uppernarsaanissamut periarfissa-
qarnissatsinnik qulakkeerinissarput.

2021-mi Code of Conductimik at-
siornernik kinguaattoornerit iliuu-
seqarfigineqarput maanna pisior-
torfigisartakkatta amerlanersaat 
suliffeqarfitta malittarisassiaanik 
malinninnissaminnik atsiortinneqa-
reermata.

Suliffeqarfiup Code of Conductia 
uani atuarneqarsinnaavoq:  
www.brugseni.gl/csr

Suliaqarfik Aarlerinarsinnaasoq Suliffeqarfiit suliniutaat

Supply chain
(pilersuisartut)

Niuertarfeqarfittut nerisassanik, 
atisanik atortorissaarutinillu nioq-
quteqartartutut pisiortortarfippas-
suarnik niueqateqarnissamik isu-
maqatigiissuteqartarpugut. Uagut 
Kalaallit Nunaanni suliffeqarfittut 
assigiinngitsorpassuartigut supply 
chainitsinnut toqqaannartumik 
attaveqannginnatta avatangii-
sinut, tunisassiornermut, inuttut 
pisinnaatitaaffinnut suliffeqarfit-
talu avataani sulisut atugaannut 
tunngatillugu toqqaannanngitsu-
mik sunniuteqapilunnginnissar-
put qulakkeeruminaassinnaavoq. 
Taamaattumik pingaartipparput 
pisiortorfigisatta ileqqorissaarluni 
suliffeqarfimmik ingerlatseriaase-
qarnissamik anguniagaqarnerannik 
uppernarsaanissamut periarfissa-
qarnissatsinnik qulakkeerinissarput.

2021-mi Code of Conductimik at-
siornernik kinguaattoornerit iliuu-
seqarfigineqarput maanna pisior-
torfigisartakkatta amerlanersaat 
suliffeqarfitta malittarisassiaanik 
malinninnissaminnik atsiortinneqa-
reermata.

Suliffeqarfiup Code of Conductia 
uani atuarneqarsinnaavoq:  
www.brugseni.gl/csr

PISSUTSIT INUIAQATIGIINNI ATUUTTUT SULISULLU ATUGARISAAT
Kalaallit Nunaanni niuertarfeqarfiit annersaasa ilaattut 500-nit amerlanerusunik sulisoqarpugut. 
Tamatumunnga tunngatillugu aarlerinarsinnaasoqarpoq, taakkulu annikillisarniarlugit sulissute-
qarpugut. Suliffimmi avatangiisinik tatigeqatigiinnermik, ataatsimoornermik toqqissisimanermillu 
pingaartitsiffiusunik pilersitsiniarluta ilungersorpugut. 

“Great Place to Work”-imik uppernarsaaserneqarnissarput angoqqinnissaa neriuutigaarput. Isuma-
qarpugut tamatuminnga uppernarsaaserneqarneq suliatsinnut ilaasoq pingaaruteqarluinnartoq, 
tamanna sulinermi pitsaanerpaanik avatangiiseqartitsinissap aallunneqartuarnissaanut qulakkee-
rutaassammat. Suliffeqarfittulli sulisutsinnit ajortumik sunnerneqarnissamut aarlerinarsinnaaso-
qangaatsiarnera ilisimaarivarput.

Suliaqarfik Aarlerinarsinnaasut Suliffeqarfiit suliniutaat

Sulilluni  
ajutoorneq

Pisiniarfiutivut tamarmik kvadratmeterer-
passuarnik initussusilinnik quersuaqarlutillu 
toqqorsiveqarput. Tamatuma kinguneranik 
nioqqutissarpassuit sulisorpassuatsinnit ullut 
tamaasa nussorneqartarput isumagineqartar-
lutillu. Eqqumaffigaarput matumani sulitilluni 
ajutoortoqaratarsinnaanera. Taamaattumik 
pingaaruteqarpoq aarlerinarsinnaasunik 
tamakkuninnga tamanik annikillisaanissap 
sulissutiginissaa.

2021-mi suliffeqarfiup isumannaalli-
saaneranik misissueqqissaarnermik 
aallartitsivugut. Taamaaliorpugut 
suut tamarmik malittarisassianut 
inatsisit malillugit maleruagassa-
nut naapertuunnersut uppernar-
sarniarlugu. Naapertuutinngitsut 
ilaat suussusersineqareerput sulilu 
pitsanngorsaavigineqarlutik. 

Ukiut pingasukkaarlugit sukumiisu-
mik suliffeqarfimmik naliliisoqartar-
poq (APV) ukiullu tamaasa APV-mik 
malittarinnittoqartarlunilu nutarte-
risoqartarluni. 

Stresserneq Pisiniarfiutitsinni sullissivitsinnilu ulluinnaat 
ilaat ulapaarfiungaatsiarsinnaapput. Pissutsit 
taamaatsillugit sulisuvut stressernermit eqqu-
gaaratarsinnaapput. Ajornartorsiut tamanna 
pimoorussassatut isigaarput, suliffimmilu 
avatangiisinik sulisunut assigiinngitsunik pissu-
teqarlutik imaannaanngitsorsiortunut ikorfar-
tuutaasunik pilersitserusuppugut.

Sulisut pisariaqartitsivissut psykolo-
gimit ikiorneqarsinnaatippavut.

Timikkut 
nungullar-
neq

Suliffeqarfitsinni sulisutta ilaat nukersornar-
tunik suliaqartarput piffissallu ingerlanerani 
timikkut nungullariartuleratarsinnaallutik. 
Tamatuma ajornartorsiutaannginnerulernis-
saa sulissutigerusupparput sulisunillu ajornar-
torsiortunik ikiuerusulluta. 

Sulisuvut timimik sungiusaasumit 
ikiorneqarnissamut tapiiffiginis-
saannik sulinikinnerulernissaannillu 
neqeroorfigisarpavut.

Arbejdssikkerhed 2021 Nassuiaat

Sulilluni ajutoornerit nalunaaruti- 
gineqarsimasut amerlassusii 11

Ajutuungajannerit nalunaarutigine 
qarsimasut amerlassusii

n/a Suliffeqarfik taakkuninnga nalunaarutiginninnermik 
massakkorpiaq ingerlatseriaaseqanngilaq. Ingerlatseri-
aatsinik taama ittunik pilersitsinisssaq sulissutigaarput.

INUTTUT PISINNAATITAAFFIIT 
Suliffeqarfittut akisussaassuseqarluartutut inuttut pisinnaatitaaffinnik tunngaviusunik taperser-
suivugut. Suliffeqarfitta inuttut pisinnaatitaaffinnik tunngaviusunik innarliinnginnissaa pingaartippar-
put. Taamaattumik suliaqarfimmi taamaattunik sutigut unammillernarsinnaasunik nalilersuivugut.

Suliaqarfik Aarlerinarsinnaasut Suliffeqarfittut  
suliniutit

Aaqqissuussaanissamut 
ataatsimoortumillu 
isumaqatigiinniarnis-
samut kiffaanngissuse-
qarneq

Supply chainitsinni nunat toqqaannartumik to-
qqaannanngitsumilluunniit pisiffigisartakkatta 
ilarpassuini aarlerinarsinnaasortaqarpoq. 

Meeqqanik sulisoqarnerit pinngitsaaliillunilu 
sulisitsinerit ajornartorsiutaaratarsinnaapput 
nunalerinerni, atisaliornerni, elektronikkimik 
suliaqarnerni pinnersaasiornerni il.il. Inatsisi-
nut atuuttunut naapertuuttunik minnerpaanik 
akissarsiassaraluanik akissarsinngitsoorner-
mut tunngatillugu nunani taakkunanissaaq 
ajornartorsiuteqarpoq. 

Suliffeqarfittut pissutsit taama ittut akuer-
saanngilluinnarpavut. Taamaattumik pingaa-
ruteqarpoq ajornartorsiutit tamakkua sulif-
feqarfitsinnut atassuserneqannginnissaannik 
qulakkeerisarnissarput.  

Takuuk immikkoortoq 
”Nunanik tamalaanee-
rsunik nunatsinniittu-
nillu niueqateqarneq.”    

Aaqqissuussaanissamut 
ataatsimoortumillu 
isumaqatigiinniarnis-
samut kiffaanngissuse-
qarneq

Suliffeqarfittut Kalaallit Nunaanni inuppas-
suarnik suliffeqartitsivugut. Suliffeqarfittut 
atorfinitsitsisartutut sulisunik kattuffinniitit-
sinngikkaanni suliffeqarfiup tusaamanerlu-
gaalissutigisinnaasaanik tusaamanerlugaa-
lissutigiumaagaanillu ileqqorluttuliorfiusunik 
kinaassusersiorfiusunillu pisoqaratarsinnaa-
voq. 

Sulisutta tamarmik atorfininnermi sulinermilu 
atukkat pillugit ataatsimoortumik isumaqati-
giissuteqarniartarnissamut pisinnaatitaanerat 
suliffeqarfittut akueraarput. Isumaqarpugut 
taamaaliornissamut pisinnaatitaaffeqarnertik 
sulisutta atorfinitsitaanerminnut tunngatil-
lugu piginneqataassutigalugulu aallussissu-
tigissagaat, tamannalu suliinnarnissaminnut 
tunngatillugu inissisimalluarnerulissutigissa-
vaat. Aammattaaq kattuffiit suliaat Kalaallit 
Nunaanni inuussutissarsiornermi suliaqarfinni 
tamani siunissami suliffeqarfinnik ileqqoris-
saartumik ingerlatsinermut pisariaqartutut 
isigaavut.   

Suliaqarfik Aarlerinarsinnaasut Suliffeqarfittut  
suliniutit

Aaqqissuussaanissamut 
ataatsimoortumillu 
isumaqatigiinniarnis-
samut kiffaanngissuse-
qarneq

Supply chainitsinni nunat toqqaannartumik to-
qqaannanngitsumilluunniit pisiffigisartakkatta 
ilarpassuini aarlerinarsinnaasortaqarpoq. 

Meeqqanik sulisoqarnerit pinngitsaaliillunilu 
sulisitsinerit ajornartorsiutaaratarsinnaapput 
nunalerinerni, atisaliornerni, elektronikkimik 
suliaqarnerni pinnersaasiornerni il.il. Inatsisi-
nut atuuttunut naapertuuttunik minnerpaanik 
akissarsiassaraluanik akissarsinngitsoorner-
mut tunngatillugu nunani taakkunanissaaq 
ajornartorsiuteqarpoq. 

Suliffeqarfittut pissutsit taama ittut akuer-
saanngilluinnarpavut. Taamaattumik pingaa-
ruteqarpoq ajornartorsiutit tamakkua sulif-
feqarfitsinnut atassuserneqannginnissaannik 
qulakkeerisarnissarput.  

Takuuk immikkoortoq 
”Nunanik tamalaanee-
rsunik nunatsinniittu-
nillu niueqateqarneq.”    

Aaqqissuussaanissamut 
ataatsimoortumillu 
isumaqatigiinniarnis-
samut kiffaanngissuse-
qarneq

Suliffeqarfittut Kalaallit Nunaanni inuppas-
suarnik suliffeqartitsivugut. Suliffeqarfittut 
atorfinitsitsisartutut sulisunik kattuffinniitit-
sinngikkaanni suliffeqarfiup tusaamanerlu-
gaalissutigisinnaasaanik tusaamanerlugaa-
lissutigiumaagaanillu ileqqorluttuliorfiusunik 
kinaassusersiorfiusunillu pisoqaratarsinnaa-
voq. 

Sulisutta tamarmik atorfininnermi sulinermilu 
atukkat pillugit ataatsimoortumik isumaqati-
giissuteqarniartarnissamut pisinnaatitaanerat 
suliffeqarfittut akueraarput. Isumaqarpugut 
taamaaliornissamut pisinnaatitaaffeqarnertik 
sulisutta atorfinitsitaanerminnut tunngatil-
lugu piginneqataassutigalugulu aallussissu-
tigissagaat, tamannalu suliinnarnissaminnut 
tunngatillugu inissisimalluarnerulissutigissa-
vaat. Aammattaaq kattuffiit suliaat Kalaallit 
Nunaanni inuussutissarsiornermi suliaqarfinni 
tamani siunissami suliffeqarfinnik ileqqoris-
saartumik ingerlatsinermut pisariaqartutut 
isigaavut.   
   

PEQQUSERLULLUNI ILUANAARNIARNERMIK AKIUINIARNEQ
KNB-mi peqquserlulluni iluanaarniarnerit tamaasa akuersaanngilluinnarpavut. Peqquserlulluni iluanaarni-
arnermik akiuiniarnermut politikkerput uani atuarneqarsinnaavoq: www.brugseni.gl/csr

Peqquserlulluni iluanaarniarnermik akiuiniarnissaq KNB-mut pingaaruteqarpoq, suliffeqarfittut ullut ta-
maasa nuna tamakkerlugu nunanilu tamalaani niueqateqateqarnermik assartuinermillu suliaqartaratta. 
Kissaatigaarput niueqateqarnitta tutsuiginartumik paasiuminartunillu tunngavilimmik ingerlasarnissaa, 
Kalaallit Nunaanni nunanilu allani peqquserlulluni iluanaarniarnernut sunulluunniit tapersiinata. 

Suliaqarfik Aarlerinarsinnaasut Suliffeqarfittut suliniutit

Pisiniarfinni  
peqquserlulluni 
iluanaarniarneq 
akilersilluniluunniit 
iliuuseqarneq

Kalaallit Nunaanni illoqarfeeqqani 
ilisarisimasaqaqatigiiffiulluartuni 
niuertarfiuteqarpugut. Tamatuma 
kinguneranik qanitanik salliutit-
sisoqaratarsinnaaneq ileqqorlut-
sitsiniaasinnaanerlu ajornartor-
siutaavileratarsinnaallutik.

Kissaatigaarput niuernerput 
tutsuiginartumik paasiuminartu-
millu ingerlanneqassasoq, taa-
maattumillu ileqqorlulluni ilua-
naarniarnermik akiuiniarnermut 
politikkerput sulisunut tamanut 
atuuppoq.

Suliffeqarfiup iluani isertorluni kalerriu-
teqartarnermik aaqqissuussamik piler-
sitsinissaq sulissutigineqarpoq. Massak-
korpiaq misissorneqarpoq aaqqissuussaq 
taama ittoq qanoq ingerlanneqarsinnaa-
nersoq inatsisitigullu nalorninartut suut 
pisortatigoortumik saqqummiussinngin-
nermi eqqarsaatigilluarneqassanersut.   

Aammattaaq pisiniarfiit aqutsisui pe-
qatigalugit suliffeqarfiup Code of Con-
ductianik peqquserlullunilu iluanaar-
niarnermik akiuiniarnermi politikkianik 
ingerlaavartumik misissuisarpugut.

Allaffimmi sullissi-
vimmi aqutsisunilu 
peqquserlulluni 
iluanaarniarneq 
akilersilluniluunniit 
iliuuseqarneq

Suliffeqarfimmi allaffik sullissi-
vik, atorfillit qullersaat pisortarlu 
pisiortorfigisartakkanut suleqati-
gisartakkanullu attaveqarnernut 
pingaarnernut akisussaasuusar-
put. Tamatuma kinguneranik qa-
nitanik salliutitsisoqaratarsinnaa-
neq, minitaasoqaratarsinnaaneq 
peqquserlutsitsiniaasoqarsinna-
neq il.il. aarlerinaateqarttuar-
tuupput

Kissaatigaarput niuernerput 
tutsuiginartumik paasiuminartu-
millu ingerlanneqassasoq, taa-
maattumillu ileqqorlulluni ilua-
naarniarnermik akiuiniarnermut 
politikkerput sulisunut tamanut 
atuuppoqakiuiniarnermut politik-
kerput sulisunut tamanut atuup-
poq.  

Suliffeqarfitsinni nioqqutissanut nassius-
suinermullu immikkoortortaq 2020-mi aa-
qqissuussaqarpoq nioqqutissat misiliutit, 
pisiortorfigisartakkanit tunissutit piffis-
sallu suliffiusup avataani ataatsimiinnerit 
nalunaarsorneqarlutillu allaatigineqarta-
lersillugit. Taamaaliortoqarpoq peqquser-
lulluni iluanaarniarnermik akiuiniarnermi 
malittarisassanik maleruaasoqarnissaanik 
qulakkeerisinnaajumalluni.

Immikkoortoq peqquserlulluni iluanaar-
niarnermik akiuiniarneq pillugu poli-
tikkimiittoq suliffeqarfiup tunissutinik 
suliarinneriaasianut tunngasoq naqqiivigi-
neqarpoq, tunissutisiat tamarmik pisor-
tarisamut qaninnerpaamut nalunaaruti-
gineqartassallutik immikkoortortamilu/
niuertarfimmilu tamanut iluaqutaasas-
sallutik.

Suliffeqarfiup peqquserlulluni iluanaar-
niarnermik akiuiniarnermut politikkia 
sullissivimmi sulisut tamaasa peqatigalu-
git sammineqareerpoq.

AVATANGIISINUT SUNNIUTIT SILALLU PISSUSIA
Kalaallit Nunaanni suliffeqarfittut akisussaassuseqarluartutut sapinngisamik annikinnerpaamik avatan-
giisinut sunniuteqarusuppugut. Taamaattumik pingaaruteqarsoraarput sunniutipiloqarfioratarsinnaasu-
nik eqqumaffiginninnissarput, pinngitsoortitsiumalluta iliuuseqarsinnaaniassagatta. Isumaqarpuguttaaq 
siunertarisatsinnut killilersuisinnaasunut unammillernarsinnaasunut tunngatillugu paasiuminartuliortarnis-
samut pisussaaffeqarluta. 

Suliffeqarfittut avatangiisinut sunniutipiloqarfigisinnaanerpaasorisavut saniatigullu pitsanngorsaanissamut 
periarfissaqarluarfivut suussusersivavut. 

Suliaqarfik Aarlerinarsinnaasut Suliffeqarfittut suliniutit

Nerisassanik eqqaaneq Nunarsuarmi anguniagaq 12 
pillugu immikkoortoq takuuk

Pappit plastikkillu Nunarsuarmi anguniagaq 12 
pillugu immikkoortoq takuuk

Innaallagissamik atuineq Nunarsuarmi anguniagaq 12 
pillugu immikkoortoq takuuk

Naqitatigut ussassaarineq / 
printerini pappiaqqanik atuineq

Nunarsuarmi anguniagaq 12 
pillugu immikkoortoq takuuk

Nassiussineq assartuinerlu Suliffeqarfitta niuernikkut su-
liaqarfia pisiniarfittalu sumiif-
fii pissutigalugit nassiussinerit 
assartuinerillu avatangiisinut 
sunniuteqarnitsinnut ilasaataan-
gaatsiarput.

CO2e-mik naatsorsuineq Nunarsuarmi anguniagaq 12  
pillugu immikkoortoq takuuk

Ukioq 2021 uagut suliffeqar-
fittut peqqissaartumik CO2e-
mik naatsorsuisalernissamut 
iliuuseqaqqaarfigaarput. 

Suliaqarfik Aarlerinarsinnaasut Suliffeqarfittut suliniutit

Nerisassanik eqqaaneq Nunarsuarmi anguniagaq 12 
pillugu immikkoortoq takuuk

Pappit plastikkillu Nunarsuarmi anguniagaq 12 
pillugu immikkoortoq takuuk

Innaallagissamik atuineq Nunarsuarmi anguniagaq 12 
pillugu immikkoortoq takuuk

Naqitatigut ussassaarineq / 
printerini pappiaqqanik atuineq

Nunarsuarmi anguniagaq 12 
pillugu immikkoortoq takuuk

Nassiussineq assartuinerlu Suliffeqarfitta niuernikkut su-
liaqarfia pisiniarfittalu sumiif-
fii pissutigalugit nassiussinerit 
assartuinerillu avatangiisinut 
sunniuteqarnitsinnut ilasaataan-
gaatsiarput.

CO2e-mik naatsorsuineq Nunarsuarmi anguniagaq 12  
pillugu immikkoortoq takuuk

Ukioq 2021 uagut suliffeqar-
fittut peqqissaartumik CO2e-
mik naatsorsuisalernissamut 
iliuuseqaqqaarfigaarput. 

SUIAASSUTSINIK NALIGIISSITSINEQ
Isumaqarpugut suliffeqarfik tamanik naligiissitsinissamut periarfissiisariaqartoq. Taamaattumik pingaartippar-
put siulersuisuunerni suliffeqarfiullu pisortaanni suiaassutsit sapinngisamik naligiimmik agguataarneqarnissaat. 
Kissaatigaarput ikinnerussuteqartumik suiaassusillit siulersuisuunerniittut tamarmik 2030 nallertinnagu min-
nerpaamik 40%-erissagaat. Tamanna anguniarniarlugu aalajangerpugut isumaqaratta naligiissaariffiusunik 
pisortaqarneq suliffeqarfimmut tamarmut iluaqutaassasoq. 

Matumani unamminiagassaasoq tassaavoq periaaserput ilaasortanit aqunneqartartoq demokratii tunnga-
vigalugu ilaasortanik illoqarfinni siulersuisunut ilaalersussanik qinersiffiusartoq kingornalu siulersuisuunernik 
inissititsiviusartoq. Qullersaqarfimmiittut siulersuisuunerni aqutsisutut pingaarnerpaatut kikkuut inissisimanis-
saannut sunniuteqarnissamut periarfissaqanngillat. Qulakkeerniarsarisarparpulli siulersuisuniittut tamarmik 
siulersuisuunerni assigiinngisitaartuunerup suiaassutsinillu naligiimmik agguataarinerup iluaqutissartaanik 
ilisimanninnissaat.

2021-mi siulersuisuunerni suiaassutsit ima agguataarsimapput arnartaasut 66,67%-iullutik angutillu 33,33%-iul-
lutik. Tassa angutit siulersuisuunerni ikinnerussuteqartuupput.

Suliffeqarfimmi aqutsisuusut tassaapput niuertarfinni aqutsisut KNB-milu aqutsisoqatigiit. Taakkunannga 
25 %-it arnaapput 75  %-illu angutaallutik, tassalu matumani arnat ikinnerussuteqartuupput. 

Arnat siulersuisuunerniittut amerlassusaat 6 66,67 %

Angutit siulersuisuunerniittut amerlassusaat 3 33,33 %

Arnat pisortatut atorfillit amerlassusaat 4 25 %

Angutit pisortatut atorfillit amerlassusaat 12 75 %

ALLATIGUT NALIGIISSITSINEQ
Great Place to Work-itut uppernarsaaserneqarnitsigut ukiut tamaasa sulisut naammagisimaarinninnerannik mi-
sissuinermut (MTU) suliffeqarfimmillu naliliinermut (APV) tunngatillugu sulisutta ulluinnarni naligiissitaanermik 
paasinnittaasiannik misissuisarpugut. Naligiissitaaneq pillugu kisitsisinik ingerlaavartumik malittarinnittarnissar-
put pingaartipparput, pisortaasut tamarmik taakku tunngavigalugit atorfinitsitsinermi agguataarinermik nalilii-
nissamut periarfissaqarniassammata.

Nalunaarusiami matumani eqqaaneqareersutut ukioq manna suliaqarfik tamanna paasissutissanik amigaate-
qarfigaarput sulisut naammagisimaarinninnerannik misissuinermut (MTU) 2022-mi februaarimut kinguartinne-
qartumut toqqaannartumik atassuteqarmat. Paasissutissat ukioq mannamimeersut aappaagu inuiaqatigiinnut 
akisussaassuseqarneq pillugu nalunaarusiami takuneqarsinnaassapput.

MTU-mi inernerit 2020 2021

Sulisut qassinik ukioqarnerat apeqqutaatinnagu 
naapertuilluartumik pineqartarput

88  % n/a

Sulisut sumiuunerat apeqqutaatinnagu  
naapertuilluartumik pineqartarput

86  % n/a

Sulisut suiaassusiat apeqqutaatinnagu  
naapertuilluartumik pineqartarput 

89  % n/a

Sulisut atoqateqartarnikkut inissisimaffik  
apeqqutaatinnagu naapertuilluartumik pineqartarput

85  % n/a

Sulisut sulisinnaanikillisimagaluarlutik  
naapertuilluartumik pineqartarput

82  % n/a

NALUNAARUSIORIAASEQ
INUIAQATIGIINNUT AKISUSSAASSUSEQARNERMIK 
NALUNAARUSIAMI SAMMINEQARTUT
Inuiaqatigiinnut akisussaassuseqarneq pillugu nalunaa-
rusiami ukiumi naatsorsuiffimmi 1. januaari – 31. decem-
bari 2021-imut  qulequttat naleqquttut, pingaarutillit, 
innuttaaqatigiinnut, ileqqorissaarnermut avatangiisi-
nullu tunngasut sammineqarput.

CO2e-MIK NAATSORSUINEQ
Suliffeqarfitta nalunaarsueriaaseq greenhouse gas 
(GHG) avatangiisinut sunniutitsinnik paasissutissanik 
katersuinitsinni suleriaatsitut atorpaa. Nalunaarsue-
riaaseq GHG malillugu aningaasatigut naatsorsueriaa-
seq atorniarlugu aalajangersimavugut, tassa uagut 
CO2e-mik aniatitsinivut – suliffeqarfittut aningaasatigut 
aqussinnaasavut – tamaasa suliffeqarfittut akisussaaf-
figaavut.

Nunatsinni nunanilu tamalaani aniatitsissutaasut sulif-
feqarfiup CO2-mut assingusunik aniatitaanik naatsor-
suinermi atorpavut. Nunatsinni aniatitsissutaasut ta-
marmik innaallagissiorfimmit Nukissiorfinneersuupput 
nunanilu tamalaani aniatitsissutaasut tamarmik uani 
aaneqarlutik: www.gov.uk/government/publications/
greenhouse-gas-reporting-conversion-factors-2021
    
Suliffeqarfiup iluani ingerlatseriaatsit ilaat atuutinn-
gimmata ukioq manna paasissutissat tunngavissat ilaat 
ilaannakuupput taamaattumillu suliffeqarfitta aniati-
taanik eqqoqqissaartumik paasissutissiinatik. Piffissap 
ingerlanerani CO2e-mik naatsorsuinermik pitsanngor-
saassamaarpugut, naatsorsuutigaarpullu 2022-mi Scope 
1-imut 2-mullu atugassanik sukumiinerusunik paasissu-
tissaateqalerumaarluta. 
Scope 3-mik misissuineq aallartikkumaarpoq aatsaat 
suliffeqarfitsinni toqqaannartumik aniatitavut pillugit 
ilisimasaqarluarnerulerutta.

SULISUT ATUGARISSAARNERAT AAMMA  
GREAT PLACE TO WORK
Ukiut tamaasa sulisut naammagisimaarinninnerannik 
misissuisarpugut Great Place to Work-imit najoqqutas-
siarineqartut atorlugit.  

Ukioq manna paasinarsisimavoq piffissaq MTU-mik 
nalinginnaasumik ingerlatsiffigisartagarput suliffeqar-
fiup iluani pilersaarutinut akornutaasoq. Taamaattumik 
2021-mi MTU-ssaraluaq 2022-mi februaarimut kinguar-
tinneqarpoq. Tamatuma kinguneranik 2021-mut nalu-
naarusiatsinni atugarissaarneq, naligiissitaaneq pigin-
naanngorsagaasutullu misigineq pillugit paasissutissat 
pingaarutillit piginngilavut. Taamaattumillu “Great 
Place to Work”-imik uppernarsaaseqqinneqanngilagut.   

EQQAKKANIK PAASISSUTISSAT  
Eqqakkanik paasissutissat missiliuussaapput suliffeqar-
fik aalajangersimasunik nalunaarsueriaaseqanngim-
mat.

PISIORTORFINNI AARLERINARSINNAASUNIK  
MISISSUEQQISSAARNEQ 
Suliffeqarfipput pisiortorfigisartakkanik nunatta ava-
taaniittunik misissueqqissaartarpoq Coop Danmarkimik 
suleqateqarnikkut pisiortorfigisartakkanillu ataasiak-
kaanik ataatsimeeqateqartarnikkut. Pisiortorfiit Code 
of Conductimillu nalunaarutit atsiukkat pillugit paasis-
sutissaatitsinni sukumiisuni illoqarfinni assigiinngitsuni 
piniartunik aalisartunillu suleqateqarnerput ilanngun-
neqanngilaq.  

NERISASSANIK EQQAANEQ 
Suliffeqarfiup nerisassanik eqqaanera pisiniarfiit neri-
sassanik eqqaanerminnik allattugaataannit tamanit 
t.kr.-inngorlugu naatsorsorneqarpoq.

Ukioq manna suliffeqarfiup eqqagai nerisassat kisiisa 
tunngavigalugit naatsorsorneqarsinnaanngorsimap-
put. Ukiuni siuliini suliffeqarfiup eqqagai, nioqqutissat 
nerisassaanngitsut ilanngullugit, kisitsisinngorlugit 
naatsorsortarsimavavut. Taamaattumik ukioq manna 
kisitsisaasut paasissutissanut ukiunit siuliineersunut 
naleqqiunneqarsinnaanngillat. Kisitsisilli taakku ne-
risassanik qanoq eqqaatiginerput pillugu eqqoqqis-
saarnerungaartumik paasisaqarfigaavut. Ilisimasavut 
taakku atorlugit maanna suliffeqarfitsinni nerisassanik 
eqqaannginneruniarluta periusissiugaalluarnerusumik 
suleriaaseqarsinnaanngorpugut. 

2021-mi suliffeqarfittut piujuartitsiffiulluarumal-
luta iliuuseqarnerungaarsinnaasimavugut. “Global 
Compact” pillugu FN suleqatigilerparput taamalu 
ileqqorissaartumik suliffeqarfimmik ingerlatsiner-
mut najoqqutassianik qulinik suliaqarnerput pillugu 
nalunaarusiortarnissamut imminut pisussaatilerlu-
ta. Tulluusimaarutigaarput suliatta 2019-imi aallar-
tinneratigut suliaqarfimmi tamatumani ingerlatse-
riaatsimik tunngavileereersimagatta ukiorlu manna 
piujuartitsinermik suliaqarnitsinni najoqqutassianik 
qulinik atuinissaq ajornakusoorsimanngimmat.  

Ukioq manna malugisinnaasimavarput angusaqaru-
sussuseqarluta piujuartitsinermik suliaqariaaserput 
suliffeqarfiup iluani suleriaatsinik allanngortitsi-
nermut suliniutinillu nutaanik aallarniisoqaraangat 
kikkunnik tamanik peqataatitsiniarnermut tunnga-
tillugu qaangerniagassanik pilersitsisartoq. Periusis-
siorluta pilersaarutitta naammassingajalersut ilaat 
atorlugit maanna suliffeqarfimmiittunik tamanik 
peqataatitsiniarsarivugut, anguniagarput peqati-
giilluta piviusunngortissinnaaniassagatsigu. Ukioq 
2022 tassaavoq ukioq suliffeqarfitsinnut periusissia-
mik nutaamik atuutilersitsiffissarput. Periusissiami 
tamatumani piujuartitsineq suleqateqarnissar-
lu 2030 tikillugu suliffeqarfiup iluatsinnissaanut 
pingaarnertut tunngaviusussatut inissinneqarput. 
Piujuartitsiumalluta periusissiukkamik allaffissor-
nikkut suliatta maanna sulisutta akornanni atuu-

tilernissaat qilanaaraarput. Suliniuteqarluarnissaq 
pisariaqassaaq, qularutiginngilarpullu tamatuminn-
ga peqatigiilluta kivitsisinnaassalluta. 

Piujuartitsinermik aallussinerput aallarteqqammer-
parput, akuerisariaqarparpullu tamanna ilinniar-
fiussasoq kukkusaqattaartoqartassasorlu. 2030-p 
tungaanut anguniagarisatta ilaasa angunissaat 
ajornakusoortussatut isikkoqalereerpoq ingerlat-
seriaatsit tunngavilerneqareersut pillugit nutaanik 
ilisimasaqartoqalermat. Taamaattumik suliaqar-
fimmi tamatumani suli piffissangaatsiaq atorlugu 
suliffeqarfimmut periusissiamik ineriartortitsineq 
ingerlatiinnassavarput. Anguniakkatsinnik suliniu-
titsinnillu ukiut tamaasa nalileeqqittarpugut pissut-
sinut suliffeqarfiullu pisariaqartitaanut tunngatillu-
gu malinnaajuarniassagatta.

Unamminiarnarsinnaasut tamakku atuukkaluartut 
pisussat – allat uagutsinnut ilimasuutaannik, uagut 
nammineq immitsinnut ilisimasuutitsinnik uagullu 
avatangiisitsinnit piumasatsinnik eqqortitsinissa-
mut qanilliartussutigisassavut – qilanaaraavut. Pis-
sutsit nutaat qanilliartortillugit Kalaallit Nunaanni 
suliaqarfinni pingaarutilinni arlalinni iluaqutaaqa-
taanissarput qilanaaraarput.

UKIUMUT SULINIUTIGINE-
QARTUNIK NALILIINEQ



ANGUNIAKKAT SIUNISSAMI QANINNERMI ANGORUSUTAT
Piffissami takkuttumi suliaqarfissatsitut naatsorsuutigisavut:

	· 	 Anguniagassanik periusissiukkanik immikkoortitikkanillu suliatsinni  
	 siumukarnitsinni nalerarisinnaasatsinnik aalajangiineq

	· 	 Suliffeqarfiup iluani isertorluni kalerriuteqartarnermik aaqqissuussamik pilersitsineq

	· 	 Suliffeqarfiup avatangiisinut sunniutai pillugit paasissutissanik naammattunik  
	 katersuineq ingerlatiinnarlugu

	· 	 Suliffeqarfiup printerini pappiaqqanik atuinikillinissaanik anguniakkanik aalajangiineq

	· 	 2021-mi suleqatigilikkanik malittarinnittuarneq ineriartortitsiuarnerlu

	· 	 2030-mut anguniakkatsinnik malittarinnittuarneq 

	· 	 Silarsuatsinnik digitaliusumik pilerisaarutinillu  digitalinngorsaanitta annertusiartortittuarnissaa 

	· 	 Suliffeqarfitsinni sulisutta pingaarnersaasa piujuartitsinermi anguniakkavut pillugit 	  
	 ilisimatinnissaat, suliffeqarfiup suliniutai sulisunit ilisimaneqarnerulerniassammata 

	· 	 Sulisut ilinniarsimasuunngitsut amerlanerusut ilinniarsimasunngoqqullugit periusissiorneq

Peqatigiiffik 2021 2020 2019 2018 2017

Sulisut amerlassusaat Amerlassusii 579 571 559 473 465

Sulisut naammagisi-
maarinninnerat

Nalunaarsui-
nermi kisit-

sisit
n/a 79   78   n/a n/a

Arnat pisortatut  
atorfillit  
(% kisitsinermik  
tunngavilik)

Procenti % 66,67 66,67 66,67 75 25

Angutit pisortatut 
atorfillit 
(% kisitsinermik  
tunngavilik)

Procenti % 33,33   33,33   33,33   25 75  

Ilinniagaqarneq  
piginnaanngorsaanerlu 2020 2019 2018 2017

Ilinniartut nutaat 
amerlassusaat Amerlassusii 14 13 8 12 12

Ilinniartut naammas-
sisut amerlassusaat Amerlassusii 10 3 1 8 7

Brugsenip  
pisiniarfiutaani  
sulisut ilinniarsimasut

Procenti % 12,8 13,5 n/a n/a n/a

Pikkorissarnerit Amerlassusii 10 1 5 11 8

Pappiaqqanik atuineq 2020 2019 2018 2017

Aviisit naqitat  
amerlassusii Amerlassusii 1.287.100 1.385.300 939.900 934.200 968.800

Suliffeqarfiup avata-
ani aviisini quppernerit 
ussassaarffiit katillugit 
amerlassusii tonsinik 
naatsorsorlugit

Tonsit 63 64 56 43 27

Naqitatigut ussas-
saarutinut akitsuutit 
akilikkat koruuninngor-
lugit 

Koruunit 314.014 320.000 0 0 0

Quppernerit pilerisaarif-
fiit suliffeqarfiup iluani 
printikkat amerlassusii

Amerlassusii 105.259 21.734 n/a n/a n/a

Plakatit suliffeqarfiup 
iluani 
printikkat amerlassusii

m2 2328 4711,48 n/a n/a n/a

Suliffeqarfiup 
iluani printerini  
pappiaqqani atuineq

Amerlassusii 528.751 323.095 n/a n/a n/a

KISITSISIT PINGAARNERIT

Nerisassanik eqqaaneq 2021 2020 2019 2018 2017

Eqqakkat katillugit  
(paarnat naatitallu) t.kr n/a 2.300 n/a n/a n/a

Eqqakkat katillugit  
(paarnat naatitallu 
ilanngullugit katillugit)

t.kr n/a 9.559 n/a n/a n/a

Nerisassanik eqqakkat 
katillugit t.kr 10.388 n/a n/a n/a n/a

Ileqqorissaarluni  
niuerneq 2021 2020 2019 2018 2017

Code of Conductimik 
nalunaarutit atsiukkat Amerlassusii 26 3 n/a n/a n/a

Coop aqqutigalugu  
pisiortortarfiit nunani 
allaniittut

Amerlassusii 30.500 miss. 30.500 miss. n/a n/a n/a

Nunani allani  
pisiortortarfiit Amerlassusii 47 51 n/a n/a n/a

Nunatsinni  
pisiortortarfiit Amerlassusii 16 23 n/a n/a n/a

Pisiortortarfinnik  
ataatsimeeqateqarne-
rit

Amerlassusii 15 21 n/a n/a n/a

Suliffimmi avatangiisit 2021 2020 2019 2018 2017

Sulilluni ajutoornerit  
nalunaarutigineqartut Amerlassusii 11 4 4 6 5

Ajutuungajannerit  
nalunaarutigineqartut Amerlassusii n/a n/a n/a n/a n/a

Avatangiisit  
silallu pissusia 2021 2020 2019 2018 2017

Innaallagissamik  
atuineq katillugit MWh 6 .247 5.513 5.469 4.724 4.792

CO2e-mik aniatitsinerit 
katillugit CO2e (kg) 1.125.982 n/a n/a n/a n/a

Scope 1 CO2e (kg) 333.370 n/a n/a n/a n/a

Scope 2 CO2e (kg) 792.612 n/a n/a n/a n/a

Scope 3 CO2e (kg) n/a n/a n/a n/a n/a

CO2e sipaarneqartoq 
(seqernup qinngorneri-
nik nukissiorneq)

CO2e (kg) 92.778


